
Okusiima 
 

Ebitekateeko ebiri omu kutendeka oku tibyangye. Nka okutoosha, ninyombeka aha mabeega gaabo 

abambandiize. 

Omuri egyi nshonga, ebikozeso byoona byebembeirwe omurimo rwa Discipline nations alliance 

(disciplinenations.org) 

Amakanisa maingi agayrgyeire omu kitabo eki gayambireho omu kwongyera kuboneza amashomo 

kurabira omubibegyeire ninga ebibasobeire. Okusiima kwangye nikuza aharibo hamwe n’okungumidiriza 

obwo ndikwega oku ndayambe amaziima omu muriingo erikubasiika kutebwa omu nkora 

Baingi ebihandikirwe omu kutendekwa oku, byaihirwe omu bitekateko kuruga omu kitabo kya Bob 

Moffit “If Jesus was mayor” (Kuri Yesu yabaire ari Mayor). Ebitekateko n’ebirikushoborora ebiri omu 

mashomo 2,5 hamwe na 5 bikaruga omu kitabo eki nkuku biri.  

Eishomo 3, ebikuru eby’obukama, bikebemberwa engyenderwaho z’okwega Baibuli “Obukama bwa 

Ruhanga obutakategyesibwa” (Kingdom lifestyle Bible studies) ebyahandikirwe Darrow Miller, Bob 

Moffit na Scott Allen. 

N’obu okwebemberwa kuri kuruga omu bandi, enshobe zo nezangye. Nyabura reeka manye yaaba 

hariho okuhabura nk’oku twakubaasa kwongyera kuboneza ebikozeso ebi. 

Anna Ho 

MUKURU W’OBUHEREZA OBU 

Otakatandiikire Obanze Okore Ebi: 

Okutwetebekanisiza okwegyesa eishomo 

1. Shoma gye engyendererwaho kyabasika ogidhome emirundi maingi. Ohandike ebyaawe 

aharabaju rw’orupapura okweyijusa ebintu ebikuru 

2. Reeba ebighrndererwa bya bur’ishomo obaase kwetegyereza eki  abegi bashemereire kwega 

okurabira omw’ishomo eryo. 

3. Oshome ebyahandikirwe byoona okubanza 

4. Kyebera orebe ni bikozeso ki ebirikwerengwa ahabwa buri eishomo kandi ogyezeho oreebe ngu 

buri mwegi aine eby’okwegyeraho (ebipapura bw’okushoma) kandi ohangeho ebikozeso 

ebirikureebwa ebirikukozesibwa omw’ishomo. 

5. Gyezaho oreebe ngu noyrtegyereza buri ky’okukora omw’ishomo (emizaano, ebintu 

ebirikureebwa) Nobaasa kukikora orikwegyezamu na eka yaawe ninga banywani baawe. 

6. Twara obwiire oshabe Ruhanga okutebekanisa abeegi, abeegi kuhurira eki Ruhanga arikwenda 

ngu bahurire kandi n’okukwebembera omu kwegyeza amashomo aga. Ijuka ngu n’okurabiira 

omu Maani ga Ruhanga ngu nitwija kureeba abantu nibahinduka. 

Ekirikubaasa kuhwera ahabw’okughyesa gye  

1. Oyije kare otebekanise ebikozeso hamwe n’omwanya ogu orikuza kukozesa 

2. Oteiruka okuraba omu byorikegyesa, Tebekanisa obwiire buri kumara ahabwa okuganiira, 

eby’okukora hamwe n’okuhumuraho. Ekigyendererwa nokugira ngu abantu batunge obwiire 

bw’okwetegyereza n’okwenyigira omu kwega. Gyendampora okuruga omu kicweka kuza 

omu kindi kugira ngu bury’omwe ayetegyereze. Ebicweka bimwe nibabaasa kuregyamu 

ekicweka ky’eizooba nari eizoremu enyiima. 

oba ryoona. 

3. Guma nogarakamu. Aha kutandika kwa buri kwega, reeka ekibiina kigarukemu byoona ebi 

begyeire omu mushomo, Okugarukamu nikuyamba abantu kwijuka ebi bayegyeire. 

4. Kuratiira engyendererwaho y’omwegyesa hamwe n’ebihandikirwe omu kwetebekanisa 

5. Gyezaho oreebe ngu watamu ebicweka biina byoona omuri buri eishomo; 

a) Yanjura omutwe – eby’okukora nibyaija kushuganisa omutwe n’ebi barabiremu 

enyiima 

b) Hereza amakuru masya – Hariho emiringo maingi eyo’kubuganamu amakauru 

masya 

c) Hereza abeegi ekintu ekibayegyeire – Eby’okukora nibituma bayetegyereza gye 

amakuru obwo barikukora n’abandi, okutaaho ebintu ninga okukozesa amakuru 

masya omu muringo ogundi 

d) Shuganisa amakuru ago hamwe n’amagara gaabo – Egi n’entambwe y’okuta 

omunkora erikuhwera abeegi okusharamu emiringo eshoborokire eyibarakozeswmu 

amakuru masya agy begyeire omu magara gaaabo. 

6. Garukamu egyendererwaho z’okwega kw’abantu bakusire hamwr n’eyindi myoga 

eyegyesibwe omu kutendeka abegyesa 

a) Hereza engyendererwaho zishoborokire 

b) Buuza ebibuzo baingi ebirikutuma omuntu yashoborora 

c) Siima abantu ahab’okwenyigiramu kwabo 

d) Otagambira abantu ekibarikubaasa kwega gye bakyejumburira. 

e) Yombeka ahari ebyo ebi abantu barikumanya nagwa oreebe n’ebi barabiremu. 

f) Ogumisirize kandi orindirire abantu okugira eki bagamba 

7. Okugaruramu amaani buri omwe omu kwenyigiramu, obubagana n’okuhayo ebiteiso omu 

kuganira. Ronda omuringo gw’okutuma abantu abeine eshoni kugamba ebiteiso byaabo 

otarikubashwaza 

8. Shaba okuraba omu eizooba ryoona kugira ngu Ruhanga akushuririre ebintu bisya hamwe na 

abeegi 

Oku orikubaasa kukozesa engyenderwaho y’omwegyesa egi 

1. Ebigyendererwa hamwe n’bikozeso; Buri eishomo niritandika n’eicweka eki: 

a) Ebigyendererwa. Abeegi bashemereire kuhiika aha bigyendererwa ahanyiima ya buri 

eishomo. Ni kirungi okwebuza yaaba ebigyendererwa byahikirizibwa ahanyima ya buru 

eishomo. Twra obwiire agarukye omu bintu bikuru okubahwera kugira ngu baijuke. 

b) Ebikizeso. Ebikozeso ebirikwetengwa aha bwa buri eishomo bihandikirwe, harimu 

n’ebirikurebwa n’amasiho hamwe n’empapura z’abeegi kwehyeraho. Nobaasa 

kusharamu kuhereza engyenderwaho y’abeegi ahari buri weena owaija kwega, ninga 

oyihemu omuhendo mukye nk’oku kiragirirwe omuri bur’ishomo. Nitushaba tuhabura 

ngu ogire ahokuhanika ebipapura ahokuhandiika ninga orubaho rw’okukozesa omu 

kibiina kihango. 

2. Ebi omwegyesa ashemereire kukuratira harimu eby’okukuratira omw’ishomo okukuhwera 

kwebembera okutendeka kurungi. Ebi torikwetenga kubibagana n’abeegi. 

Ebi obisome kare bikuhwere kwebembera ekiganiiro hamwe n’emirimo 

Ebibuuzo bimwe nibiba byeine eby’okugarakamu okukuhwera nka omutendeki okumanya ebi 

orayihe omu beegi 

Ebi tibyo by’okugarakamu birungi byoonka kureka ni bimwe aha byokugarukamu birungi. 

 

3. Okurinda obwiire hamwe n’enkuratana. Obwiire bwa buri eishomo tibuteirweho. 

a) Twara obwiireoburikwetegwa kuhwera abantu kwega ebikuru omu ishomo. Nikikuru 

okufaayo aha ky’abantu barikwega okukiira okumarira omu bwiire. 

b) Ijuka kusigaho obwiir bw’abagyesa okutandika n’okuhwera, okubugana obujurizi, 

okubagana ebizibu ebi beine hamwe n’okushaba hamwe. 

Eishomo 1: Obukama bwa Ruhanga 
Ebigyendererwa 

1. Kweeteegyereza ngu obukama bwa Ruhanga buriho twaba nitwiikiriza ebiragiro bye. 

2. Kweetegyereza ngu obukama bwa Ruhanga nibukurakurana obwe abantu baingi baikiriza mukama kandi 

twaamwikiririza kimwe 

Ebyokukoresa 

1. Tibiriho 

 

Obukama bwa Ruhanga niki? 

Yesu obu agyeda omunsi, akabaganaho ekigyendererwa kye. Ekigyendererwa eki nikigambwaho emirundi 98 

omundagaano ensya. Yesu akagira ngu niyo nshoonga yonka eyatumireyaayoherezibwa, kandi naayohereza 

abegyesibwa be naabo kwegyesa ekyo. Paulo akakigambaho kandi naitwe nituhigwa kukishabira. 

• Noomanya eki kiri? 

Omubukuku bukye mugaaniire 

Shoma emishororoongo egi reero ogarukemu ebibuuzo. 

• Matayo 10:5-8 – Yesu akoohereza entumwa kushomesa ahariki? 

• Luka 4:43 – Ahabwaki Yesu yaayohereziibwe? 

• Ebyaakozirwe 1:3 – yesu akashomesa ahari ki omu biro 40 by’ahamuheru ari omunsi? 

• Ebyaakozirwe 28:30-31 – Paulo akashomesa ahariki? 

Ekigyendererwa kya Ruhanga n’okwombeka obukama bwa Ruhanga. Nk’okuturikureeba omu mishororongo egi, 

eki nikyo kiteekateeko kikuru eki boombi Yesu na Paulo bayegyeise. Kihikire kutubeera kikuru naitwe. Kwoonka, 

baingi omuri itwe tuturi kweetegyereza ebigambo ebi “Obukama bwa Ruhanga” 

• Hindukira omuntu omwe reero oteekatekye oku waakubaasa kushoboorora obukama bwa Ruhanga aha 

mukurasi wa Kristu musya. 

Bagana ebigarukwamu n’akakuku koona 

Obukama bwa Ruhanga tibugumire kushoborora. Obukama bwa Ruhanga ni hoona ahi Yesu ari Mukama kandi 

ebiragiro bye birikukuratirwa. Nahabweekyo hoona ahi turareebe abantu nibagyendera omu kworobera mukama 

kandi nibakuratira ebyeetengo bye aho nihaba hariho enkizo y’obukama bwa Ruhanga. Buzima, obukama bwa 

Ruhanga tiburikwiizira omubwijwiire kwihaho Yesu yaija ogwa kabiri kandi buri kimwe kyahindurwa kisya kandi 

kitaine kibi. 

Okwehwera kwetegyereza, reka tuteekateekye ah’ihanga Thailand. Thailand n’obugabe: baine omukama kandi ku 

ari kugamba, abantu ba Thailand bahurikiza. Akagira ngu naakunda erangi kyeenju, mbwenu hati abantu boona 

nibajwara emyenda ya kyeenju buri rw’okubanza. Akagira ngu omukazi we naakunda “papo” mbwenu hati abantu 

baigi nibajwara “papo” buri rwakataano. Naakundwa kandi naarigiirwa kugira ngu ahabw’okukunda erangi, 

ahindura ahamijwarire y’abantu. 

Emyaka mikye ehingwiire, amahe gakahamba gavumenti ya Thailandi. Hakabaho okurwana omundeembo. 

Abahagizi ba gavumenti bakatera abahagizi b’amahe. Buri omwe akakwatwaho ngu okurwana okwo nikuza 

kukwatirayo. Reero omukama akagamba. Akagira ngu buri omwe arekyeraaho okurwana kandi ayetebekanise 

kugira akaruuru. Ahonaaho okurwana kukeemerera. Tihaine wabuurize omukama; bakakora ekiyagambire. Ngu 

niiho baabaire bakiine ekiniga, ekyo kikaba kitaine kakwate. Omukama akaba yagamba kandi okushemeza 

omukama kikaba kiri kikuru kukira okubagye kwaabo. 

Naitwe twine omukama – Yesu niwe mukama waitu. Tituhikire kusherura okumushemeza kandi tukakora buri 

kyarikugamba nk’oku aba Thailand baagyerizeho kushemeza omukama wabo? Abantu ba Thailand kubaraabe 

nibakunda omukama wabo munoonga kugira ngu yaagira ngu naakunda erangi nahindura ahamijwarire yaabo, 

emituurire yaitu yo tehikire kuhindukaho ahabwa rukundo yaitu na mukama waitu Yesu? 

Okuhaajana omu bukuku  

• Nitusherura kushemeza mukama waitu omu biturikukora byoona? Ahabwaki narishi ahabwaki tutari 

kukora tutyo? 

• Nimiringo ki omumagara gaitu ei twakwegarukamu kworobera Ruhanga gye? 

 

Kwikirizana omu bintu byona 

Ruhanga naayenda ngu tumushemeze kandi tumuhe ekitiinisa obwiire bwoona. Shoma Abakolisai 3:17 hamwe 

n’Abakorinto 10:13. Omu mishororongo egi neetugambira ngu ebiturikukora byoona tubikore ahabwokugaruriza 

mukama ekitinisa. Omu mishororongo yombi, neegarukamu ekiteekateeko kya buri kimwe eki turikukora. 

Omu Bakorisai, “kyona eki muraakore, haaba mubigambo nainga omu nkorwa, mukikorere kimwe omw’iziina rya 

mukama Yesu, nimusiima Ruhanga tataitwe kurabira omuriwe”. 

Omu Bakorinso, “Nahabwekyo, n’obu mwakurya nainga mukanywa nainga mukakora ekintu kyona, mukikorere 

kimwe ahabw’ekitiinisa kya Ruhanga”. Ekintu ku kiri kugarukwamu omu Baiburi, nikiba nikyoreka ngu 

ekiteekateeko nikikuru. Paulo naayenda ngu tweetegyereze ngu omuri buri kyona ekiturikukora, tushemeraire 

kutamu ekitiinisa kya Ruhanga. 

Okuhaajaana obukuku buhaango 

• Nibintu ki ebiturikukora omw’izooba? (Bihandikye aharubaaho) 

• Tukaaha tuta Ruhanga ekitiinisa twaaba nitukora buri kintu? (Raba omu rukarara kimwe aha kindi) 

Tuhikire kuta omutima omu kworobera mukama Yesukandi tukamushemeza. Ruhanga atukoraire bingi, kwohereza 

omutabani ngu atufeere. Twareeba ekiconco kye eki ekyomuhendo tuhikire kweetenga ngu tworobere ebiragiro 

bye. 

 



                                                                                                                                      

7 
 

ombeka obukama bwa Ruhanga 

Shoma Matayo 6:9-10 

• Yesu naatushaba kushabira ki? 

• Obukama bwe nitureeba nibwiija buta? 

Ruhanga naayenda kwombeka obukama bwe aha omunsi. (obukama bwaawe bwiije) Obukama bwe 

nibwombekwa omunsi abantu baaba nibakora ebyakuunda. (eby’okuunda bikorwe omunsi) 

Hariho emiringo ebiri mikuru ei twaakwombekamu obukama bwa Ruhanga. Ogwokubanza n’okwongyera aha 

mubaro gw’abantu b’omubukama bwe bakajunwa. Ogwa kabiri n’okusherura ebi Ruhanga akunda kandi bikakorwa 

munoonga abantu. Nk’okuturikwega, Yesu akaija kugarukanisa ebintu byona. (Abakolosai 1:18-20) 

Ku turikwenda kureeba ebi Ruhanga akunda nibikorwa munonga, nitweteenga kureeba abantu baigi bajunirwe 

kandi barikwikiriza Ruhanga, kandi twiine okureeba abantu baingi nibatuura nk’ekigyendererwa kya Ruhanga 

okukiri, omumiringo yoona ey’amagara gaabo. 

Eishomo 2: Ebyanga by’obukama 
Ebigyendererwa  

• Kwetegyereza ku turaabe nitutuura omu kwikiriza tukareeba ekyanga kyona nikishushana nk’Obukama 

bwa Ruhanga 

Eby’okukoresa 

• Ekihandiiko 2.1 Ebitebyo by’ebyanga 

• Empapura empaango 

• Ebiraangi nari ebikaraamu 

Obukama omunsi 

Noobaasa kweeshaniriza oku hakubaire nihashisha kugira obukama bwa Ruhanga omunsi? Omundagaano ensya, 

nitureeba eby’okureeberaho bingi nk’oku abaikiriza ab’ira bayegaisire hamwe kukora obukama bwa Ruhanga. 

Shoma  ebyakozirwe 2:42-47. 

• Abaikiriza basya bakakora ki? 

• Ebi n’ebyomutima ninga nibirebwa butunu? (Byombi) 

• Hakarugamu ki? 

o Tihaine owabiire aine ekyetaago, abantu abandi bakaabareeba gye kandi abantu bingi bakaaba 

abaikiriza. 

Nibintu ki ebituhikire kureeba omubyaanga byaitu kutwakugira okuteerana nka abaikiriza abaira babiire batwaza? 

Ruhanga nk’omutegyeki w’ebyaanga byaitu 

Ruhanga naayenda kureeba ebyaanga byaitu nibikurakurana omukutuura nk’ekigyendererwa kye okukiri. 

Tarikwenda obukama bwe kushuurikira omuri omwe, omwe kwonka omubyaanga byaitu namwo. 

Omu bukuku bukye 

Ebigyendererwaho:  Shoma emigane egi reero ogarukemu ebibuuzo. (ekihandiiko 2.1) 

Omushaija omuri Buhindi akaza kutaayaaya omukyaaro, eyi yaabaire yaakozire. akabuuza abakazi b’omukyaaro 

ekyo okukyakubaire nikishisha kuri nogira ngu Yesu new mutegyeki waakyo. Umrai, omwe ahabakazi abataine 

bwishisho, akashoborora ekyaro ekiine obumwe n’okukwatanisa. Akaba n’amanya ngu Ruhanga taraheebwe 

kitinisa kurugirira oku ekyaaro kye kyabaire kyebaganiisemu. Buri ka ekaba eriho ahabwayo. Ahabw’ekigarukwamu 

kye, akabiina k’abakazi b’ahakyaro bakakora akakiiko k’ebyamagara n’akebyokwehwera. Abakazi abo ikumi nabana 

b’akabiina k’okwehwera bakaguma nibabugana kandi baine omuhimbo gw’amaani. Abantu omukibiina ekyo 

bakatandika kushorooza obusente bwaabo bukye kuruga omukubiika kwaabo, baabuta ah’ibiikiro rimwe reero 

baatandika kuguma nibeejuna ebijubu by’omukyanga kyabo hamwe. Umrai akaba “Purezidenti” w’akakiiko akandi 

akakoresa ebiconco bye by’okutegyeka kukora entebekanisa n’okurundaana ekyaro kukora ebintu ebi Yesu 

yakukozire kuri niwe y’akubaire omwebembezi waabo. 

Abakyara omu Uganda, kuruga omu bashomi ba baiburi bakacwamu kuheereza ekyaaro kyaabo nka Yesu oku 

yakukozire n’obwegyendesereza, bakateekateeka eki baraabanze kukora; kucuma omwanya ogwetoroire akabaara 

akahakyaro. Babiri ahabakazi abo, nobumanzi bwingyi bakataaha omu baara (buriju, abakazi abataaha omubaara 

baba baamaraya bonka). Bakashaba orusa kucuma omubara. Bakama b’ebaara bakatangaara, baasheka kwonka 

baikiriza. Abakazi bakarundaana abantu b’omukyanga biingi baikiriza kwekoramu omurimo. Abantu abo bakatimba 

ebiina bibiri, kimwe ky’ebirikujunda n’ekindi ky’ebintu ebitarikujunda. Bakama b’ebaara ku bareebire abantu 

abandi nibabacumira emyaanya nk’otufuregye, baabakwaasa. Ekyatangarize ekyaro, bakama b’ebaara 

bakagumizamu nibareeberera obwecumi bw’omwanya ogwo. 

N’omuhimbo, omukazi akasharamu kwombeka amahega mwenda g’okukekeereza enku, ahabw’amaka 

g’omukyaro kandi akaha enyungu z’okubiika amaizi ba kateeyamba.  Ekindi ekibiina ky’okwega Baiburi kikatandika 

omuramwa ogundi muhango: akatare k’ekyanga. Abakazi b’ekyaro nibagyenda eshaaha nyingyi, bekoraire emboga 

n’ebindi bintu barikuza omukatare ka hare. Akatare akahaihi kakababasisa kutunga entaasya obwo bari haihi 

namaka gaabo, ekyaanga n’emisiri. Eitaka rikabaheebwa ahabwa busha kwonka rikaba ritanguhi kutandikaho 

okwombeka akatare. Abakazi abo bakashaba reero abakozi b’enguuto rugyendwa, ababaire nibagihunduuza, 

baikiriza baija baatereeza omwanya ogwo gwakatare batashabire na sente zoona. Ahabwobuhwezi bwa Ruhanga, 

akabiina kakye kabakazi b’ekyaro abaikiriza bakavumbura kandi baarundaana ebikora, baabiika obusente, baihaho 

ebyaabire nibibateganisa kandi baayombeka akatare k’ekyanga. Amagara gaabo omukwikiriza gakakuraakurana 

obwo barikuheereza abandi, omumwanya gwa Yesu. 

Hajaana 

• Omuri buri kitebyo, hakabaho ki? 

• Ahabw’abantu abari omubitebyo, ebyanga bikeyongyera kuba hamwe nk’oku kyakubaire buri muntu ku 

yakutwire nka ekyigyenderwa kya Yesu? Ahabwaki? 

• Nimirimo ki emwe ahari egyo eyi obukuku omukitebyo bwakozire? 

• Okaakora ota otyo omukyanga kyawe? 

 

Yesu nkomwebembezi wekyanga 

Akakuku kahango 

Yeshushanirize oti yesu niiwe mwebembezi w’ekyanga kyawe. Nootekateka ngu nibuntu ki ebyakubanza kuhindura 

Endagiiriro: Akakuku ku karaahamire ahabategyeki  ba gavumenti , baijutsye ngu Yesu obu yabire ori omu 

nsi,tarahindwire bategyekyi  ba gavumenti.Entumwa ze zoona zikaba nizigyira ngu we naaza kwihaho orukarara 

rwobukama bwa gavumenti rwona,konka tarakyikozire.Akakora nabantu,omwe,omwe kureeta empinduka,omuntu 

aha ndijo. Omu muramwa ogu, ekigyendererwa, n’okutuura nka Ruhanga oku arikukyenda kandi tukahwera abandi 

kukora batyo.  

Akukuku ku karaagumirwe kuteekateeka/kuhaajana, noobasa kubahwera n’ebibuuzo ebi, kubiigura amaisho. 

• Noogira ngu Yesu akaakozire ki ahabwa efaakazi n’efuuzi? 

• Amaka akaagahamize ata? 

• Akaatungwire ata amaizi marungi gokunywa, amaju n’ekyokurya biri kumara, eby’amagara, eby’obuyonjo 

hamwe n’enkuuto z’omureembe? 

• Hakaakozirwe ki ahaby’okwega kw’ abaana hamwe n’abakuru? 

• Akaakozire ki ahabyokusinda, ebitokooza bwonko emizaano y’esente n’ebindi ebirikuhuzya? 

• Akaakozire ki ahabyokushisha obushwere n’abaana? 

• Akatungwire ata emikago ahagati y’abantu 

 

Okuhindika kw’ekyanga omu miringo ena yoona 

• Noyijuka emiringo ena ei kuhikire kukurama nka Yesu oku yaakozire ?(Luka 2:52) 

o Obwengye ,ekyemerero,emitwarize n’ebyomutima 

Obukama bwa Ruhanga nibureeta empihinduka omumiringo ena yoona. Ku turabe nitwenda kureeba ebyanga 

byitu nibiba nka obukama bwa Ruhanga reeru twine okuteera akashani emiringo ena egi yoona yaahinduka 

omukyanga kyitu. 

Omubukuku  

Endagiiriro Baganisa ekibiina omu bukuku kandi obashabe kwetwara bakagaanira ahakyanga ekitaine kamogo oku 

kyakubaire kiri. Obashabe bateekateeke ahaby’mutima, ekyemerero, emitwarize, n’ebyobwongo. Obashabe 

bateere akashani oku bari kuteekateeka Ruhanga oku arikwenda ekyanga kyabo ngu kibe. 

Shoboorora: 

Ruhanga nawe naayenda kureeba ebyanga byaitu nibihinduka bikaba nk’obukama bwe.  Naatuhiga ngu tushabe 

kureeeba ngu obukama bwe bweije omunsi nk’okuburi omw’iguru kandi akatugambira kubanza kusherura 

obukama bwe. 

Nobaasa kuteera akashani nk’okukyakushisha kutuura omu kyanga ahu buri omwe yaakutuura na Ruhanga 

arikumworobera? Hakaabaho amaka g’obusingye, abataahi barikukundana, barikuhwerana kandi barikutuura omu 

buteeka, tihakaabaho kuhakahakana n’okurwana ninga obuteesigana. Okaayenzire ngu otuure omukyanga 

nk’ekyo? 

Obukoryo bwa Ruhanga kureeta obukama bwe n’okurabira omuri itwe, Ntwija kwega bingi ahari eki omu ishomo 

4, kwonka abwa hati katuteekateeyke(raaba omuri ebi ,kimwe,kimwe,mpora,orikuhweeza abantu obwire 

kuteekateeka ahakigarukwamu) 

• Hakaabahoki kuri noogira ngu nyinkyakare omukasheshe shaaha 12, buri omwe omu Iramizo yaatandika 

kukora nk’ekigyendererwa kya Ruhanga? 

• Hakaabaho ki ahari itwe, nk’omuntu, kutwakworobera ebigyendererwa bya Ruhanga ahabw’emikago 

yaitu, ahabwokureeberera emibiri yaitu hamwe n’okutambura na Ruhanga? 

• Hakaabaho ki omu maka gaitu abantu bamwo boona baayorobera ebigyendererwa bya Ruhanga 

ahabwa’emikago yaabo n’abagyenzi baabo? 

• Haakabaho ki omu maramizo gaitu hamwe n’agandi, omukyanga kyaitu, abeebembezi baitu 

n’abubakwebembera buzimazima baakundana, baaherezana, bahwera abataine maani n’abooro kandi 

baatura omukukwatanisa? 

Ruhanga atuhaire okworekwa kurikutuha omuhimbo: Okworekwa kw’obukama bwe burikwija omusi, naayenda 

ngu naitwe tubebamwe ahari abo abarikwombeka obukama bwe omusi. Teera akashani ensi oku ekubiire 

neeshusha buri omwe kuri naayorobera Ruhanga. Ekaabire neeshusha nka eiguru! Ngu niho turikumanya ngu eki 

tikirikwija kuheza kwihaho yesu yaija ogundi, nitubaasa kutandika kukora ahakworekwa oku okutuhairwe Ruhanga. 

Buri eizooba, tuhikire kwimuka kandi tuketeekatekaho, nkayombeka nta Obukama bwa Ruhanga er’izooba? 

Nkaakora ki kukanyisa Obukama bwa Ruhanga? Nkatuura nta kureeba ngu naatura nk’ebiragiro bya Ruhanga oku 

biri? Nkahwera nta eka yangye nayo kukora etyo? 

Eishomo 3: Emitwarize Y’obukama 
Ebigyendererwa 

1. Kwetegyereza ngu oburemeezi oburi omubyanga byaitu bukamarwaho kurabira omu kworobera 

Ruhanga buzima. 

2. Kureeba ngu obukama bwa Ruhanga nibwija twaaba nituta baiburi omuri buri muringo gwona 

gw’amagara gaitu. 

3. Kureeba ngu engyenderwaho z’omubaiburi nizitaana n’emitwarize eri omubyanga byaitu. 

4. Kwetegyereza ngu nitubaasa kubona engyenderwaho z’omubaiburi obwotwaba nitugishoma. 

Ebyokukoresa:  

1. Ekihandikiiko 3.1 orpapura rwokukoreraho emitwarize y’okukama 

2. Ebipande by’entandikiro z’engyendererwaho  

Omusingye gw’engyendererwaho 

Katutandikye turi kureeba aha ngyendererwaho 3 enkuru. Ensi etaagukire. Obwengye bw’omuntu n’ebintu 

tibikaagitambira. 

• Nibyokureeberaho ki by’emperu y’ekibi omunsi? 

Ebigarukwamu ebyakuheebwa: 

• Okunywa okubi/emizaano y’esente/obwa maraaya  

• Amaka gashenyukire 

• Okurwana ahagati y’abantu 

Shoma omugane ogu: 

Ensi ya Haiti n’ekyokureeberaho ky’okushenyuka ekitakagarurwahoga bwengye bw’omuntu n’ebintu buntu. Haiti 

nensi y’enyoro munonga omu mashuma n’ahagati ya America. Eine abantu barikuhika obukaikuru 8. Kuruga 1980, 

amagana n’amagana g’amahanga, gavumenti na puroguramu zitari za gavumenti zikozire omunsi egyo. Obusiriira 

n’obusiriira bwa sente za doora zishohoziibwe kugyezaho kutunguura eby’obugaiga emituurire n’ebizubu 

by’ebyobuzaare na Ruhanga bya Haiti. Kwonka, tihaine ekyayeyongiireho. Omu gwa 2004, amahanga g’abeteraine 

na za gavumenti zikaha biriyooni emwe endiijo ya doora kugyezaho kugarura butsya Haiti. 

Ngu niho baatiremu esente ezi zoona, Haiti tihaine oku yahindukireho. Abantu bakiriyo nibabonabona; tibaine 

matsiko. Abantu 80% nibatuura omubworo oburi kunuuka. Tihariho by’amakorero nainga by’obushuubuzi 

omw’ihanga; byona bikingirwe. Obubura mirimo buri nka ahari 70%. Abaana bari ahaiguru ya 10% tibarikutuura 

kurenga aha myaka 4. Emizigo erimu abantu barengaine, abantu tibaine maju gahamire, kandi endeembo ziijwire 

oburofa. Ebihagaro bireengire. Enguto ziri omembeera mbi kandi n’amaizi g’okunywa tigari kumara. Emyanya 

ey’omubyaro nayo tiharimu karungi koona. Bwanyima y’emyaaka mingi y’okutema ebibira n’okutwarwa kw’eitaka, 

ebyaro tibiri kusigaza kintu kyona ky’okubirinda ah’ihunga n’eitaka ry’orweezo ry’okuhinga. Nobu esente ezo zoonz 

zashohozibwe kandi n’obwengye obwo bwona bw’abakugu. Tihaine enkizo eyabaireho. Eby’obugaiga 

tibiratambiire nsi n’obu bwakuba obwengye bw’abarikukirayo boona omu nsi. 

• Embeera omuru Haiti neeha? 

• Hakashohozibwa sente zingahi omuri Haiti? 

• Hakahindukaho ki? 

• Nooteekateeka ngu ahabwaki kyabiire kityo? 

Ensi etaagukire n’ebiteekateeko byeitu ebirungi tibirikumara kugyigarura busya. Omuri Haiti birioni za dola 

n’amagana g’abakugu tigarahidwire mbera. Eki n’ekyabuzima omunsi yoona, ti muri Haiti honka. 

Ahanyima y’okushohoza birioni 50 za doora omuri Africa n’okwohereza amakumi n’amakumi g’abakugu, ekicweka 

ky’ensi Hati n’ekyoro kukira oku kyabire kiri emyaka makumi abiri enyima. Obwengye bw’ebintu hamwe n’ebintu 

tibirikumara kukiza ensi. Haine ekiturikwetenga kukiriraho.  

Okukiza eihanga nikubaho kurabira omubantu baaba nibagarukamu Ruhanga kandi bakaatuura nka oku 

arikubaraagira. Okukiza eihanga nikubaho kurabira omubantu baaba nibagarukamu Ruhanga kandi bakaatuura nka 

oku arikubarangira. 

Shoma 2 Ebyobusingye 7:14. 

• Baiburi negira ngu tuhikire kukora ki? 

• Ohikire kukikora n’oha – abakurasi ba yesu ninga abatari bakurasi?   

• Nihaija kubaho ki kuturakore ebintu ebi?  

• Nooyikiriza ngu omushororongo/akanyerere aka kahikire? 

• Tuhikire kukoraki twaba nitwenda kureeba ekyanga kyaitu nikikira/nikitaambirwa? 

Ruhanga naayenda kureeba ebyanga byaitu nibitambirwa. Yesu akaija kugarukanisa ebintu byona. Kwonka, 

Naakikorera kurabira omuri itwe. Hatari itwe kushaba, kusiiba n’okugyendera omu kwikiriza Ruhanga, tiharikwiija 

kubaho kukizibwa! Okukizibwa kwa Ruhanga ahabw’ebyanga byaitu nikwija twakora ebi. Nooyenda okukizibwa 

kw’ekyanga kyaawe? Nooyikiriza kukora ebintu ebi? 

Baiburi netugambira oku tushemeraire kutuura tukakiza amahanga gaitu kandi tukombeka Obukama bwa 

Ruhanga. 

Obumwe n’obumwe ku turikugura ekintu ky’omuhendo, tutunga kashoboorozi eri kutugambira oku turakikorese. 

Kashoboorozi n’ehandiikwa ekitongore ekyo ekiri kukora ekintu ekyo. Nibamanya oku kiri kukoresibwa kugira ngu 

kikore gye kandi kituure obwiire bwingi. Twaaba nitwenda amakuru marungi kuruga omu kintu ekyo ekitsya, 

kikabaire gye twashoma kashoboorozi. 

Ruhanga nawe nikwo ari. Akateekateeka ensi kandi yagikora. Akatuteekateeka kandi yatukora naamanya kukora 

ensi hamwe namagara gaitu omu buryo oburikukirayo kandi yahandika kashoboorozi y’okworekyerera. Neyetwa 

Baiburi. Omuri yo, Ruhanga natugambira oku tushemeraire kutuura omuri buri muringo gwona gw’amagara gaitu. 

Baiburi eine okworekyerera kwona n’obwengye obu turi kwetenga kutambira ensi yaitu n’ekyanga kyaitu 

ebishenyagurukire. 

Nitwetaaga kushoma, kwetegyereza kandi tukata omu nkora ekihandikirwemu omuri buri mwanya gwona 

ogw’amagara gaitu obwo twaaba nitwenda amagara amarungi agari kubasika kandi twaaba nitwenda kureeba 

ekyanga kyaitu nikihinduka. 

Engyenderwaho:  Garukamu ebiteekateeko 3 ogundi orikukoresa obupande, oreebe ngu ekibiina nikyetegyereza 

buri kapande. 

• Twayega ki ebikwatiraine n’okutambira ensi yaitu? 

• Tukagyendera tuta omu kworobera Ruhanga? 

• Nitwetenga kushoma Baiburi kandi tukagikoresa omu miringo yona ey’amagara gaitu? 

• Ruhanga aturaganiise ngu nihaza kubaho ki twaaba nitworoba? 

Okukoresa Baiburi omuri buri kicweeka kyona ky’amagara gaitu 

Ku wakushoma emigane y’obu Yesu yatuura omunsi, noija kureeba entumwa zaabaire zaine enteekateeka 

z’omutaano nk’oku Yesu yakubaire ategyekire kukira oku yakikozire. 

Shoma Mako 10:35-37, 41-45. 

• Yakobo na Yokaana bakaba nibaganiira ki? 

• Yesu akagamba ki oku abeebembezi bashemeraire kukora? 

Yakobo na Yohaana bakaba nibateekateeka nk’entuura yaabo. Bakaba nibenda kutegyeka abandi kandi bakaba 

nibateekateeka eizooba eribariba abeebembezi b’amaani. Kwonka Yesu akabahabura kandi yabagambira oku 

omwebembezi w’amaani ahikire kuba ari: 

Omwebembezi w’amaani n’omuheereza 

• Noteekateeka amagara g’omuhereza obweire obwo gakaba nigashusha ki? 

• Noteekateeka ngu entumwa zikaba zita ku zahuriire eki? 

Emirundi emingi, eki nikyo kikubaho. Entwaaza y’ensi ninga y’emigyenzo tiyo ntwaaza ya Ruhanga. Nitweetenga 

kumanya entwaaza ya Ruhanga kuturaabe nituza kwombeka obukama bweaha omunsi. Ruhanga atuhaire Baiburi, 

eri kutugambira oku tushemeraire kutuura omu muringo oguri kumushemeza. 

Omu bukuku bukye  

Yijuza omu kihandiiko eki (Ekihandiiko 3.1). Buri kintu teekateeka oku emitwarize yaanyu eri kukigambaho reeru, 

reeba aha mishororongo oyetegyereze eki baiburi eri kutugambira ngu tukore. 

 

Omuhendo Ebyahandikirwe Emitwaarize/ 

Eby’obuhangwa 

Obukama bwa Ruhanga 

Oku tushemeraire kukora 
nk’iba w’omukazi 

Abakolosai 3:17 

1 Petero 3:7 

Abefeeso 5:25, 28, 33 

  

Okutushemeraire kukora 
nk’omukazi oshwairwe 

Okutandika 2:18 

Abefeeso 5:22-24, 33 

  

Okutushemeraire 
kutwaariza abaana 

Zaburi 127:3   

Oku turatwarize abantu Matayo 22:36-40 

Luka 10:25-37 

Oku turatwarize abazigu Luka 6:27-31   

Emiteekateekire yaitu aha 
kukora 

Abakolosai 3:22-4:1 

Abefeeso 6:7-8 

  

Emiteekateekire yaitu aha 
bitwehinguririize 

Zaaburi 24:1 

Okutandika 1:28-30 

Okutandika 2:15 

  

Ekintu ekiri kukirayo 
obukuru 

Matayo 6:25-34 

Matayo 22:36-40 

  

Emiteekateekire yaitu 
ahari rufu n’okufa 

Yohaana 11:25-26 

Abaheburaayo 2:14-15 

Okushuururirwa 1:17-18 

  

Emiteekateekire yaitu aha 
kubonabona  

Luka 6:22-23 

2 Abakorinso 1:8-11 

  

 

Okusherura ebigyendererwa bya Ruhanga 

Esabiiti egi waba nooshoma Baiburi, nooyetenga kutandika orikusherura ebigyendererwa bya Ruhanga 

eby’okubaasa kukoresa omu magara gaawe. Waaba nooshoma eshuura narisi eishomo yebuuze ebibuuzo bina ebi: 

• Eishomo eri nirinyegyesa ki ahari Ruhanga? 

• Eishomo eri nirinyegyesa ki aha kunshemeraire kutuura? 

• Eishomo eri nirinyegyesa ki aha kunshemeraire kutwariza abandi? 

• Eishomo eri nirinyegyesa ki aha kunshemeraire kutwaza aha binyetoroire ninga okunshemeraire kukora 

ninga kukoresa sente n’ebindi? 

Eishomo 4: Emitwarize y’Obukama hamwe 
n’emirimo 

Ebigyendererwa ebikuru: 

1. Omurimo n’omwanya mukuru omu magara gaitu ahi twakubaasa kuretera ekitinisa kya Ruhanga. Baiburi 

networeka oku twakworoba omu mirimo yaitu kandi n’oku twakukora omu muringo guri kuhaisa Ruhanga 

ekitiinisa. 

Ebyokukoresa  

1. Ekihandiiko 4.1 enyorekyero y’okuhajaana obu bukuku bukye. 

2. Enyorekyero y’emirimo ya John Wesley  

 

Okwanjura  

Okuhajaana omu bukuku buhango  

• Okukora okutwaariza hamwe nikutwaarwa nka ekintu kirungi ninga kibi? 

• Ni nfumu ki oku rurimi rwawe eziri aha kukora? 

Okutandika 1:28 

• Okuragiira kw’okubanza kwa Ruhanga ahari Adam nikuuha? 

• Eki kikabaho bwanyima ninga Adam yaamara kushiisha aha bw’okurya ekijuma? 

Okutandika 2:2 

• Ruhanga akahuumura omuri ki? 

Mako 6:1-3 

• Ruhanga omurimo gwe gukaba guri ki atakatandikire kwegyesa? 

Nk’oku turi kureeba omu mishororongo egi, Ruhanga akakora kandi nk’okutukozirwe omu kishani kye, tukozirwe 

kukora. Kutandikira kimwe aha bwire, ekibi kitakataahire munsi, omuntu akakora. 

Omu kitabo kya Ruusi, nitwega ahari Ruusi. Ariyo naahunga enjara aine nyina-zaara kandi n’omwaaro. Baagaruka 

Moab ahabwokuba baahurira hariyo ebyokurya. Ruusi naashanga emirimo omu Misiri ya Boaz, kandi owamugiriire 

omwete kandi akeega eki yakorera nyinazaara. 

• Boaz akakora ki kuhwera Ruusi (Ruusi 2:15-16) 

• Noteekateeka ngu ahabwaki ataramuhaire engano kwonka? 

o Ahabw’okuba tukozirwe kukora n’ahabwekyo ahabweki, nitushanga ekitiinisa omu kukora kutari 

kwakiira kyonka. Omu kukora eki, Boaz akaha Ruusi ekitiinisa kye? 

Baiburi eki erikugamba aha kukora 

Omu bukuku bukye 

Ori kukoresa ekihandiiko 4.1, hajaana. Ninshonga ki ezimwe aha kukora? Koresa emishororongo egi 

n’enteeketeeka endiijo ei oine om’ishomo eri. 

• 1 Abatesoronika 4:11-12 

• 1 Timiseo 5:8 

• Abefeeso 4:28 

• 1 Abakorinso 10:31 

Okuhajaana omu bukuku buhango  

• Noteekateeka ngu Ruhanga naayenda ngu tukore? 

• Abantu baine nteekateeka ki aha kukora? 

• Ruhanga obu yabaire nabyara omusiri ninga Yesu ari omubaizi, noogira enteekateeka ye ekaba eri eha? 

• Nitugira tuta enteekateeka erikukira aha ya Ruhanga 

• Tukahweera tuta abandi kugira enteekateeka erikushushana n’eya Ruhanga aha mirimo yaabo? 

Omwe omwe  

• Ninteekateeka ki ei oine aha murimo gwaawe? 

• Nooyetenga kuhindura aha nteekateeka yaawe? 

Shaba ngu Ruhanga akuhwere kureeba emirimo yaawe nka we, oku arikugireeba kandi ngu akuhe omutima 

ogurikushushana nk’Ogwe. 

 

Ebika by’emirimo 

Okuhajaana omu bukuku buhango 

• Noteekateeka ngu ebika by’emirimo ebimwe nibikuru kukira ebindi? Ekiri kubikora bikuru kukira ebindi 

niki? 

Omu bukuku bukye: 

• Nimurimo ki ogu Ruhanga yahaire Adamu? 

• Nimurimo ki ogu Ruhanga yahaire Noha? 

• Nimurimo ki ogu Ruhanga yahaire Yozefu? 

• Nimurimo ki ogu Ruhanga yahaire Daneri? 

• Nimurimo ki ogu Ruhanga yahaire Gidiyoni? 

• Nimurimo ki ogu Ruhanga yahaire Musa? 

• Nimurimo ki ogu Ruhanga yahaire Daudi? 

• Noteekateeka ngu Ruhanga akaba naija kukunda abantu aba ngu bebembere ekanisa/ekereziya nainga 

babuurire engiri ahamwanya gw’okukora emirimo ei yaabahaire kukora? 

• Noteekateeka ngu Ruhanga akatwaara abantu aba nk’abahansi ninga abataine mugasho mwingi kukira 

abashomesa? Ekyokureeberaho, omurimo gwa Arooni gukaba nigukira ogwa Musa? 

Ekiteekateeko ky’okugira ngu emirimo emwe n’eyahaiguru kandi endiijo n’eyahansi tikiri mu Baiburi. Enteekateeka 

egi n’emwe aha mitwarize y’Abayudaaya eyabaire emwe ahanteekateeka y’abaikiriza ohuhisya omubwiire 

bw’okukora busya. 

Abayudaaya bakaba nibaikiriza ngu ebintu by’obwa Ruhanga ebitari kureebwa bikaba biri bikuru kandi birikuha 

Ruhanga ekitiinisa reero ebindi bikaba ebyahansi bitari nabikuru ahari Ruhanga. 

Kwonka, ogu tugwo mugane oguri omu Baiburi. Baiburi neetandika na Ruhanga arikuhanga ensi n’eigeru. Omu 

Kutandika 2:8, nitureeba Ruhanga nabyara omusiri. Ruhanga, Ruhanga owu turamya kandi tukaha ekitiinisa 

akabyara omusiri. Twaba turiyo nitukora omu misiri, reka twijukye ngu Ruhanga niwe mihingi w'’kubanza. Nituba 

nitukora eki Ruhanga yakozire emyaka mingi ehingwire. 

Obundi n’obundi, Ruhanga naayeta abantu kumuheereza omu miringo mingi. Nk’okuba omushomesa ninga shi 

omubuurizi w’engiri n’omurimo gw’ekitiinisa, nikwo n’okuhinga kuri ninga okubaija, ninga okuba omwegyesa. 

Titurikwenda abantu bonka kutubuurira engiri kwonka nitwenda naabo abarikutuhiingira eby’okurya, kwombeka 

amaka g’okutuuramu hamwe n’okwegyesa abaana baitu. John Wesley, omwikiriza rugambwa owatwiire emyaaka 

200 ehingwiire akaha ebyokugyenderaho omukukora. 

Ebyokugyenderaho bya John Wesley (Ekikwato 2) 

• Omurimo tigushemeraire kushiisha amagara gaawe. 

• Omurimo tigushemeraire kushiisha eka yaawe. 

• Omurimo tigushemeraire kushiisha omutaahi ningashi oburyo bw’okupakasa sente 

• Omurimo tigushemeraire kushiisha omubiri gwa mutaahi waitu. 

• Omurimo tigushemeraire kureetera mutaahi wawe kushiisha. 

John Wesley akagira ngu omu ngyenderwaho egi tuhikire kukoresa entaranta zaitu tukakora munonga 

nk’okukirikubaasika. Tushemeraire kugyezaho kutaasya munonga nk’okukirikubaasika kureeba nyentsya, twaahayo 

kutunguura omurimo gwa Ruhanga kandi twaheereza abooro. 

Omumuringo ogwe, nituba nituheereza Ruhanga ekitiinisa turikukoresa entaranta, amaani n’amagara marungi ebi 

atuheeriize. 

 

Okuhaajaana omu bukuku buhango 

Reeba aha ngyenderwaho ya John Wesley. 

• Nikyokureberaho ki oku buri emwe yakutemwa temwamu? 

o Omurimo tiguhikire kushiisha amagara gaawe – okukora ahantu hakabi, omurimo gutahikire 

ebyokubaasa, ekyokureeberaho emirimo y’okukoresa amaani ahamuntu okuzire. 

o Omurimo tigushemeraire kushiisha eka yawe – kukora eshaaha nyingi kikakwebesa eka yawe. 

Emirimo erikwetaagisa kuba hare n’eka yaawe omu meezi mingi omu mwanya gw’okureeberera 

abantu baawe. 

o Omurimo tigushemeraire kutaana n’enteekateeka/emitwarize ehikire – kukoresa omuntu 

ekigweire aha bw’okugira ngu omweineho obushoboorozi. 

o Omurimo tiguhikire kusasa mutaahi waitu ningashi omu buryo bwari kupakasizamu sente – 

kutandika okushuubura haihi n’omuntu kandi okaguriza aha beeyi yas’ahansi kwenda otungye 

abaguzi boona. 

o Omurimo tiguhikire kushaasha omubiri gwa mutaahi waitu – okukora amarwa ninga sigara. 

o Omurimo tiguhikire kureetera mutaahi wawe kushiisha – kutaho ebaara. 

• Ku turaabe nitwikiriza ngu okukora n’okuha Ruhanga ekitiinisa mbwenu ekyo nikishiisha ninga nikiboneza 

kita oku orikureeba omurimo gwawe. 

• Eki kyeine akakwate aha mikorere yaawe y’emirimo? 

 

Ruhanga naafayo ahakuturikukora emirimo 

Burijo nikigambwa ngu abanya diini/abaikiriza nibo bakozi barikushembayo. 

• Noteekateeka ngu ahabwaaki eki nikibaasa kuba kihikire? 

• Eki nikibaho owanyu okwe? 

• Noteekateeka ngu Ruhanga nasiisirwaki aha baikiriza kuteekateekwaho batyo? 

Ngu niho Baiburi etarikugamba ngu haine emirimo eikukira ninga etarikukira ediijo, Baiburi n’gamba bingi aha 

kutushemeraire kukora emirimo yaitu. N’ekintu kikuru omu mazooba gaitu – nituheza obwiire bwingi bw’okukora 

turikukora, nahabwekyo twiine kuteekateeka n’obwegyendesereza aha kuturikukora emirimo yaitu. 

Omu bukuku bukye 

Reeba aha mishororonho egi. Emishororongo egi n’etwegyesaki aha kukora. Omu bukuku bukye funza omu 

sentensi emwe. 

• 2 Abatesolonoka 3:10-12 

• Enfumu 10:4 

• Enfumu 19:15 

• Enfumu 21:25 

Noteekateeka emishororongo egi n’eyegyesa ki aha kutushemeraire kukora? 

• 1 Abakorinso 10:31 – Himbisa Ruhanga 

• Abakolosai 3:23 – Kora nk’orikukorera Ruhanga 

Okuhaajaana omu bukuku buhango 

Obwiire obwingi bw’amagara ga Yesu, akaba ari omubiizi. Teera akashani oku wakubaasa kumureeba ari omubiizi. 

• Noteekateeka omutindo gw’omurimo gwe gukaba nigushushaki? 

• Teera akashani orikukora naawe omu kibiiziro: kikaba nikishushaki kukorera aha mwanya gumwe na 

Yesu? 

• Omw’izooba akaakozire ata? 

• Akaakozire ata haaba hatariho orikumureeba? 

Omu mpinduka eyabaireho, hakabaho empinduka ey’omutaano oku abaikiriza ba Kristo babaire nibakora emirimo. 

Ahamurundi gw’okubanza abantu bakatandiika kushoma Baiburi kwenda kereeba oku yakubahwera omu ntuura 

yaabo. Obwiire, omubiizi ku yabaire akora emeeza, akaba areeba ngu oburungi bwayo ahansi nikyo kimwe 

n’obwaha mutwe gwaayo. Akagira ngu Ruhanga nabaasa kureeba ekibunu ky’emeeza kurungi nk’oku arikureeba 

aha mutwe gwaayo, kandi omubiizi akaba naakora kushemeza Ruhanga.  

Ebyabaire bikorwa obwire obwo bikaba biribimwe aha bikozirwe gye kandi ebitarigaruka kubaho. 

Omu bukuku bukye 

Otuzaano  

Toorana omurimo reero ahangahange otuzaano tubiri. Kamwe karikworeka omuntu arikukora omurimo 

ogurikuheereza Ruhanga ekitiinisa reero akadi karikworeka omuntu arikukora omurimo gutarimu bwa Ruhanga. 

Kora otuzaano twaawe ahabwa akakuku koona. 

 

Akakuku kahango 

Ahamuheru gw’akazaano hajaana: 

• Nimiringo ki ei waareeba omuntu naahereza Ruhanga ekitiinisa omu murimo gwe? 

• Nimiringi ki ei waareeba omuntu Atari kuheereza Ruhanga ekitiinisa omu murimo gwe? 

• Nibiteekateeko ki ebindi ebi twakwongyeraho ahari buri nkarara ezi? 

Yetaangaaze  

Teekateeka aha murimo gwawe. Nimiringo ki ei orikuheeramu Ruhanga ekitiinisa omu mirimo yaawe? Gambira 

Ruhanga kukworeka ebintu ebi wakubaasa kukora gye kumuheereza kimwe ekitiinisa. 

Eishomo 5: Okwombeka obukama bwa 
Ruhanga 

Ebigyendererwa Ebikuru 

1. Nituteekwa kworoba omu magara gaitu hamwe n’omumaka gaitu kugira ngu tuhindure ekyanga kyaitu 

kuba nk’obukama bwa Ruhanga 

Ebyokukoresa 

1. Ekihandiko 5.1 ‘Eka emwe y’abakristu neereetaho entaniso’ ekitebyo 

2. Ekihandiko 5.2 Okuwakubaasa kuba omwombeki w’Obukama 

3. Ekyapa – Omuntu aha ka 

Nikitandika naitwe 

Omw’ishomo ry’okubanza, tugambire oku Ruhanga atuhaire okworekwa. 

• Okwoorekwa kukaba kuriki? 

o Obukama bwa Ruhanga 

• Nitubaasa kukoraki kutandika kuhikiiriza eki kirooto? 

 

Ekyanga ekihindukire 

Shoma ekitebyo eki: 

Omu kyanga k’imwe, Abakristu bakaba nibamanywa ku nabooro ekirenga kumara emyaka myingi. Amaka maigi 

gakaba nigatasya sente nkye munonga. Bakagyemeresibwa kuhinga emisiri ayabaire eri hareho n’amaka gaabo, 

kandi bakaba baine kwekorera ebibaashaaruura aha migongo yaabo ahabw’okuba oruguto rukaba rutari rurungi 

munoonga kurabwamu motoka. Amaka amaigi gakaba gaine omukyeri guri kumara ogwaruga omu bibashaaruura 

buri mwaaka okuhisya aha myeezi mukaaga eyahamuheru. Emyezi eyasigara, bakaba nibashaka omu bibira 

kutunga eby’okurya. Ahabw’okugira ngu tibarakyengire oku bakubaasa kubaririra entsya yaabo, amaka gaabo 

gakaba gari omu mabanja buri mwaaka. Hakaba hatarimu bohoronyo omu kyaanga, kandi n’abantu bakaba bakira 

kurwaara. Amaka gaabo gakaba gari makye kandi gari kukira kujwa. Abaana bomu kyaanga bakaba batakira kuza 

ahaishomero. Iramizo rikaba riri rikye kandi ryeine n’obworo hamwe nentaro nyiingi aha bw’okuhiiganisibwa 

hamwe n’okwebaganisamu. 

Ebitongore by’entunguuka bikaba bitari kwikirizibwa kukora n’ebyanga ebi, n’ahabwekyo amasiko gokuruga omu 

bworo gakaba gari makye. Konka eki kikahinduka obu abakundaine babiri batandika kutendeka abebembezi 

b’ekeleziya kuruga omukyaanga ekyo, nkoku bakubaasa kukunda bataahi baabo, hamwe n’obukama bwa Ruhanga 

eki burikumanyisa. Abashweraine aba tibaraahiire amakeleziya/amakanisa sente zoona, kureka okubakubaasa 

kw’orobera ebiragiro bya Ruhanga. 

Amakeleziya gagarukiremu okwegyesibwa oku obwe bari kuyamba abandi bantu omukyanga kyabo. Bakahunduuza 

enguuto kandi baagakora mahaango. Bakahwerana omu kushaarura. Bakombeka kandi baahunduuza amaju. 

Bakombeka ebihoronyo. Bakohereza abaana baabo om’ishomero. Bakatwaarizagye b’ibabo n’abakazi gye. 

Omubwiire bw’emyaka etaano, ekyanga kikaba kyahindukiire kimwe. Abebembezi b’ekyanga bakiija baagambira 

abo abakundaine bombi ku batakiri booro. Entaasya yaabo ekatemba. Bakagira amagara marungi. Abaana baabo 

bakaza omw’ishomero. Kandi’obwe n’ekeleziya ekaba yaakuzire! Hiihi bury’omwe omukyanga akaba omukristo 

bwanyima y’okureeba nk’oku ekeleziya/ekanisa erikworeka rukundo ya Ruhanga omu kyanga. Ekeleziya/ekanisa 

ekaba eine emikago mirungi n’abakuru b’ekyanga, kaandi bakaba batakihiiganisibwa. 

Ku akakuku kabakozi b’abakristu b’ebyentunguuka kuruga omu kitongole ekindi kaizire kureeba ekyaaba aha 

byaanga ebi, tibarabandize kwiikiriiza ngu ekyaanga ekyo kikaba kirimu obwooro bwiingi emyaaka etaano 

enyimaho. Kubayetegyeriize nkoku ekyaanga eki kyahindukire omubwiire bukye, bakashemererwa! Bakatandika 

kubuuza buri mutegyeki. “Mukozireki kureetaho egi empiinduka?” 

Noomanya eki abategyeki baagarukiremu? Buri muntu akaheereza engarikwamu erikuusha n’eyamutaahiwe: 

“Tukoorobera Ruhanga.” 

Okuhaajaaana omubukuku buhaango 

• Niki ekyabaire kihindukire omu kyanga eki? 

• Ebi n’ebyomwoyo nari n’ebintu birikureebwa? 

• Ku abakozi b’entuunguuka baaburize eki ekyanga kikozire kureetaho empiinduka, niingarukamu ki 

ey’orikugira ngu bakaba beetegire? 

• Niingarukamuki eyi buri muntu yaabagambiire? 

• Amakeleziya gakaba gakozireki omukyanga kworeka okworobera Ruhanga? 

 

Nitubaasa tuta kuhindura ekyanga kyaitu? 

Twaba nitwenda kureeba ebyanga byaitu nibihinduka, twine kugyendera omu kworobera Ruhanga. Tushemeraire 

kubanza kuhindura amagara gaitu. Twine kutandika kuta ebigyendererwa by’obukama omu burikimwe ekituri 

kukora. 

Okuhaajaaana omubukuku buhaango 

• Amagara gaitu gaakubaire gata twaba nitworobera ebi Ruhanga ayenda buri eizooba? 

• Teekateeka aha bintu eby’orikukora butoosha omw’eizooba. Waba n’oyorobera ebi Ruhanga ayeenda 

buri eizooba, wakubaire noobikora okundi? 

• Ebi Ruhanga akuunda byine kabi ki naiga karungi ki aha biintu nk’okubyama, okurya, okutebeekanisa 

ebyokurya, okubyara emisiri ninga okutaha amaizi? Ruhanga naafayo aha miring eyituri kukoramu ebintu 

ebi? 

• Shoma Matayo 6:25-33.  

o Ahabwaki abantu babaire bashobangirairwe? Ebi ebintu n’eby’omutima neinga n’ebya butoosha? 

o Engarukamu ya Yesu ekaba eri eha 

o Noogira ngu Yesu akaba naamanyisaki? Nitubaasa tuta kusherura obukama bwa Ruhanga omuri 

buri kintu? 

Nikibaasa kuba eky’okubuzaabuza kuteekateeka ngu abantu bakaija ahari Yesu kumugambira ngu bakaba nibafayo 

aha kibaraarye n’ekibaraanywe, engarikamu Ye ekaba eri, “mubaanze musherure obukama bwa Ruhanga.” Eki 

nikimanyisa ki? Nikimanyisa ngu tutariteekateeka aha bintu ebi, kureka kumara obwire bwitu bwona turikukora 

ebiintu by’ediini nk’okushaba? Kuri nitukikora, gaakubaire amagara marungi? 

Eky’omugisha ahabweitu, hakaba hariho omuntu owatwire amagara marungi kandi arikukora ebi Ruhanga 

akuunda obwire bwona (Yohaana 14:31). Nitubaasa kureeba aha magara gye kureeba eki kikumanyisa kubanza 

kusherura obukama bwa Ruhanga. Reeba aha mishooroorongo egi. N’etwegyesa ki aha bintu ebimwe ebi Yesu 

yaakozire? 

• Mako 6:3 – Yesu akaba ari omubiizi okuhisya aha myaka 30. Omukyanga kye akaba atari kureebwa 

nk’omutegyeki mukuru w’ediini, kureka omuntu waburiiju. Nobu Yesu yaabaire ari omubiizi, akaba 

nayebembera amagara marungi. Hakaba hatariho bunaku bwona omumagara ga Yesu obu abura kutuura 

ari kukora ebi Ruhanga akunda. Kuruga aha myaka ikumi okuhisya aha myaka makumi ashatu, okukorwa 

kw’ebi Ruhanga akunda omuri Yesu kukaba kuri okwokugira ngu akaba naakuratira obushuubuzi bw’eka 

ye kandi akaba ari n’omubiizi. 

• Yohaana 21:9-14 – Yesu akateekyera abakurasibe ekyiihuro. 

• Mako 4:38 – Kuyaruhire, Yesu akahuumuraho. 

• Yohaana 2:1-2 – Yesu akaza aha bugyenyi bw’okugaitwa. 

• Ebi ebintu bikaba biri ebyabutoosha nainga eby’ediini? 

o Bikaba biri ebiintu byabutoosha kandi obwe bikaba biri ebiintu ebi Yesu yabaire naamara eizoba 

rye arikukora. Nobu yabaire naasherura obukama bwa Ruhanga buri bunaku bwona, akaba 

naamara eizooba rye arikukora ebiintu bya buriijjo byingi. Omu bunaku obu, akaba atararihareho 

n’ebi Ruhanga yaabire akuunda, kureka akaba naheereza kimwe Ruhanga. 

Shoma Marko 1:1-34. 

• Nibikorwa ki aha bimwe ebi Yesu yakozire aha eizooba eri? 

Omu mishooroongo egi, nitureeba Sabato omumagara ga Yesu.  Akamara akasheeshe kye arikwegyesa omu 

sinagoori. Atyo agaruka omu maka ga Petero, kuyaherize kukiza nyina, yaruhuukaho omw’ihangwe obwo nyina 

Petero arikubagaburira. Omu mweebazyo, Akaza aheeru yaakozesa obwire bwe arikuheereza abandi obwo 

arikubakiza. 

• Eki nikireengwa kita nk’oku turi kumara saande yaitu? Niki ekiri kutaanaho naiga ekiri ku kiishanisa? 

Nk’oku turikureba, omu myaka Ye y’okubaanza Yesu akaba ari omubiijji. N’obu yatandika kweegyesa abandi, 

nabwe tarabiire naashaba kandi naayegyesa buri kashaaha. Akaba arya nabataahi be, Akagaburira batahi be, 

Akabyama kandi yahumuraho. Buri kimwe ekiyaakozire kikaba kiri kiruungi kandi kirikukorwa omu kukunda kwa 

Ruhanga. Nobu yabiire naakora ebintu bya butoosha, Akaba akora ebi Ruhanga yabaire nayeenda ngu Akore. 

 

Omuburaaza Lawurensio 

Nk’omumwaaka gwa 1608 omushaija omuri Bufuransi akazaarwa. Akaba omukristu aha myaka ikumi na munaana, 

kandi omu myaka makumi abiri, akaba naayenda kuhayo amagara gye owa Ruhanga omu bwijwire. Akaza omunju 

y’Abafaaza ahu yahairiirwe iziina Buraaza Lawurensio. Akeeshaniriza ngu ahabw’okugira ngu yatuura omunju 

y’Abafaaza, akaba naaza kumara obwire bwe bwona omw’iramizo arikushaba kandi arikuramya Ruhanga. Kwonka 

akeeshaanga akwasiibwe emirimo y’omukiyungu. Kumara emyaka ikumi, akaba naatamwa okuguma omukiyungu 

obwe abandi bari omwiramizo. Akatamwa ahabw’okuheebwa omurimo gutarimu makuru nkoogu. 

Okuhaajaana omubukuku bukye 

• Kuri wabugaine Buraaza Lawurensio omu myaka ikumi egi, nibuhabuzi kyi obuwakumuhaire? 

• Noogira ngu omurimo gwa Buuraaza Lawurensio omukiyungu gukaba gutaine mugasho gw’amaani 

nk’ogw’Ababuraaza omw’iramizo? 

• Shoma egi emishoorongo oreebe nkoku eri kutaaha omu mbeera egi. 

o Matayo 25:40 (34-40) 

o 1 Corinso 10:31 

o 1 Corinso 13:1-3 

Bwanyima y’emyaka ikumi, Buraaza Lawurensio akeetegyereza ngu akaba nabaasa kuheereza n’okuramya Ruhanga 

buri hamwe ahu yabiire ari. Akaguma omu kiyungu, kaandi akahurira ku ari omumaisho ga Ruhanga nkaari 

kuramiza omw’iramizo. 

Baibuli n’etwooreka ku Ruhanga naafayo munonga nkoku turi kukora ebintu okusinga ebituri kukora, beitu obwo 

ebituri kukora byaaba bitarimu kibi. Buri kimwe ekituri kukora nikibaasa kureeta ekitiinwa ahari Ruhanga. 

 

Okuruga omu bantu buntu kuza omu maka kuza omu byanga 

Okuhiinduka nikutandika n’abaantu kutyo kuhanguha omu maka, kuza omu byanga hamwe n’ihanga. Ogu 

nomuriingo. Abaantu hamwe n’amaka kugakworobera Ruhanga, nikihwera ebyanga byabo. Ebyaanga kubiri 

kutandika kutuura omukworoba, eki haine ekikiri kureeta aha byanga ebi beetoorwire hamwe n’amahaanga. 

 

 

 

 

 

 

 

 

 

Omuntu

Eka

Ekyanga Ensi

Amaka  

Shoma emishoorongo egi: 

• Eky’ebiragiro 6:7 

• Tito 2:3-4 

• 1 Timiteeho 3:12 

• Tito 1:6 

• Tushemeraire tuta kuha amaka gaitu amaani? 

o Twine kwegyesa kandi tukaha eky’okureeberaho kirungi aharibo. 

Shoma Luka  2:52. 

• Tukatuunga butumwa ki kuruga omu kwegyesibwa okubaireho enyima 

o Twine kukura omu miringo ena yona. 

 

Omu bukuku bukye  

Rugayo n’emiriingo miingi etari kuushana nkoku wakubaasa kuyamba ekyanga kyawe kukura omu miringo ena egi. 

Gira buri muntu atoorane ekintu kimwe eky’araakore omuri buri muringo (emitwarize, omyoyo, eby’emitima, 

eby’enkura hamwe n’ebyobwongo) esaabiiti egi. 

 

Ebyanga 

Nk’oku amaka gahindukire, gaine ekyetengo ky’okureeba ebyanga byabo bihindukire. Shoma eki ekitebyo 

ky’omushaija n’eka ye, abaahindwiire ekyanga. (ahabw’ebibiina ebishomire baheereze eki ekipapura 5.1 kandi 

oshabe abaana ngu bury’omwe ashoma okweehe.) 

Eki n’ekitebyo ky’omushaija owagyenzire n’eka ye omu kyanga ekyabaire kitiine bakristu, kubaganaho Kristu 

omukyanga ekyo. Akaba nayenda kureeba obukama bwa Ruhanga buri kwombekwa kandi n’amagara g’abaantu 

gari kugarurwa omuri buri kyanga – omu eby’emitwarize, eby’omutima, eby’enkura hamwe n’eby’obwoongo.  

Eka emwe y’abakristu n’eretaho entaaniso  

Emyaka ena enyimaho, omubuurizi w’evangili ku yagiire omu mwanya ogu, ekyanga kyona kikaba kiri 

eky’abenyikiriza ya “Hindu”. Ekyaro kikaba nikishaangwa omu nshozi za Himalayas ahari fuuti 1,000 ahiiguru 

y’enyanja. Kilomita nkye kuruga omukyaro, hakaba hariho omusiri gw’amajaani. Eki kikaretaho emirimo aha 

baantu b’omukyaaro. Kwonka, emishaara ekaba eri ahaansi munoonga kugira ngu abantu bakaba nibamigiza 

kwebiisaho n’obu baabaire batiine murimo. 

Ekyaro kikaba kirimu nk’amaka abiri n’ataano, gombekirwe omu bworo, g’ebiti kandi gashangiize amabaate 

g’emichebe. Hakaba hatarimu bihoroonyo omukyaro. Ahabw’okugira ngu hakaba hari ahaiguru, hakaba 

nihafukiirira; kwonka, abaana bakaba batambura hatiine ki bajweire omu bigyere kandi n’amabondo gaabo 

gahagire. 

Buri nju ekaba ari aha ploti nkye y’eitaka. Okuteeka kukaba kuri omu kaju kakye kari hanga hari, kiijwire omwiika, 

omu muriro guri kubuguma, n’enyungu ekwasize aha mabaare ashatu. Hakaba hariyo otukoko tukye turikwetara 

omu kibuga kandi n’ekibuga kikaba kiri ekirofa. 

Eishomero eryabaire riri haihi rikaba riri kilomita ibiri kuruga umukyanga ekyo. Hakaba hari hariingwa aha 

bw’abaana kuhataambura bur’izooba kandi obwe baabaire baine emirimo y’okukora omuka. N’ahabwekyo, abaana 

abaingi tibaraagiire mw’ishomero. Abantu baingi ababaire bakuzire bakaba batakubaasa kushoma n’okuhandiika, 

n’ahabwekyo, ab’omubyaro ebiindi bakaba bakibasiingaho, ahabwabo ababiire nibabaasa. 

Hakaba hariyo emisiri mikye ahabw’okuba amaizi agabaire gabari haihi rikaba riri eirundiro kilomita eibiri kuruga 

omukyanga ekyo. Kikaba kigumire kureeta amaizi g’okunywa n’okwozya, okushukyera emisiri bakureka. Ourundi 

gumwe hakaba hariho ekishekye kuruga omw’irundiro eri, kwonka kikaba kitakikora kandi n’abantu tihainee eki 

babaire baakozire kukikanika. 

Enjura ekaba egwa kukye oihireho omu bunaku bw’okubyara obu habaire hagwa enjura eri kumara kushaaruura 

omuceeri, eyabaire eri emere yabo enkuru. Hakaba hatariho obwiire butari kumara kihiinga emboga. Ku babaire 

bagira omugisha, bakaba bashaaruura omuceeri guri kumara kubatwara mpaka omu bunaku bw’okushaaruura 

oburi kukurataho. 

Abantu bakaba bari ab’Ahindu n’ahabwekyo bakaba baramya ba ruhanga baingi. Hariyo ba ruhanga akakaikuru 

kamwe, abu aba Hindu bari kukuratira kandi bakaramya. Ekyaro kikaba kiine ebibumba byingi bya ba ruhanga 

baabo. Ku abantu b’omukyaro babaire barya, bakaba banagira emizimu eby’okurya bikye ahansi. 

Hakaba hariho omutima gw’okusiingwa n’obutagira matsiko. Amatsiko gaabo gakaba gari agokugira ngu amagara 

gaabo garya garukanisibwe busya omu mbeera eboniire. Kwonka hakaba hariho omugisha gw’okugira ngu ku 

bakunyiza ba ruhanga baabo, bakaba bagarukanisibwa nk’embwa naiga embeba. Bakahurira bari omu katego, 

batiine muhanda gw’okushohoreramu kandi bataine n’okubakubaasa kwekoragye. 

Lepcha akaba ari omubuurizi w’engiri owagire omukyanga eki. Akashoma kweega ebikuru ebikwatiriine aha 

kuyamba abantu nk’oku bakubaasa kutunguura amagara gaabo omu mushomo gw’okwezi kumwe. Ku yaherize 

omushomo akagyeda n’eka ye omu kyaaro eki kubabasisa kutuura n’abariraanwa obwe bari kubagana aha biba 

yegyire. Bakaba baine embuga nungi n’ekiyungu kiine amahega gatunguukire, ekyaareesire okuteeka kwaayoroba 

kandi n’emku nkye ziri kukozesibwa. Bakaba baine akaju kakye k’okubiikamu enkoko zaabo. Bakabyaara omusiri 

mukye gw’emboga, ekya yongyiire aha ndya y’abaana. Bakaba baine ekihoroonyo ky’aheeru kandi abaana baabo 

bakaba bataine bujoka nainga ekyiirukano nk’abandi baana b’omukyaaro. 

Lepcha akakora omukyebe gw’okutangirizamu amaizi ogu yataire ahansi y’emifuregye y’amaizi eyi y’abaire abyire 

ama bukyebe obu babaire bashakiize enju, kurundaana amaizi ku enjura yabaire egwa. Abandi bantu bakakopa egi 

enkora, nahabwekyo enjura ku eri kugwa, nabo nibagira amaizi. 

Bakabona abantu b’omukyanga kukora kumwe bakaaraho ekishekye kirikuruga omw’irundiro ry’amaizi kuza 

omukyaro, kandi aho abantu b’omukyaro bakaba baine amaizi gari maingi, gari kumara kugira bakaba ni bafuhirira 

emisiri y’emboga misya. Baiji aha bantu baakopa obuju bw’enkoko kandi baayombeka ebihoronyo ebitari kunuuka 

nari biine enshwehera. 

Ku eka ya Lepcha yaizire bakatandika kwegyesa abato n’abakuru okushoma n’okuhandiika. Bakatandika 

n’okwegyesa abaana n’eminyeto okushoma. Er’izoobz, ekyaro kyeine eishomero ry’abaana mpaka aha rurengo rwa 

kana.  

Er’izooba hariyo ekizimbe kikye ky’eiramizo ahabwokuba hati amaka abiri n’ashatu ahari abiri n’ataano gaine 

akazaare k’obuuntu na Ruhanga. Ebi byona bikabaho ahabw’okugira ngu egi eka emwe ekabagana Kristu 

n’ebigambo byabo n’ebi babaire bakora.  

Abantu bainemu obwengye bw’obusinguzi, kandi nibareeba ngu nibabaasa kubaho ahabw’okuba eka emwe 

ekabareberera ekikumara kwiija bakabaganaho amagara gaabo n’abandi.  

Eki ekitebyo nikyo kimwe ekiri kugambwaho buri kaire omu byaro by’amatemba ga Buhindi n’aburigwizooba bwa 

Nepal. Er’izooba ebintu nibyo bimwe ebirimu nibiba omu byaro 120 omu kyanga ekyo. Amagara g’abantu 

nigahindurwa butunu. Kwonka n’ebyaro birimu nibihinduka omu by’omutima nk’oku emikago 107 y’amaka 

etandikirweho, n’empango ikumi neibiri zaine abanyu 200. 

Ababurizi ba Buhindi hati batandikireho eiramizo ryabo ririkwetwa Agape, ahu amaramizo amaingi amasya 

garayegaite. Ku eke emwe y’abakristu, nk’eya ba Lepchas, baine ekishani ky’okureeba ekyanga kyabo kiri 

kuhinduka, ebintu by’amaani nibibaasa kuba owa Ruhanga baaba nibasherura ebi Ruhanga akunda kandi bari 

kwikiriza kukorera aha kirooto eki Ruhanga yabaha. Bimwe aha by’okureeberaho omu ka bahindukire baaza omu 

by’okureeberaho eby’ekereziya obwe bari kutendeka abantu abamaani omu makereziya. N’eshaara yaitu ngu aba 

nibeija kuba ebyokureeberaho by’ekyanga omu bwire bw’omumaisho. 

• Nimpindahindukaki aha zimwe ezi Lepcha yaresire omu kyanga? Garuka oreebe aha kitebyo reero 

oheereze ekihandiiko ahansi y’emitwe eby’emitwaarize, eby’omutima, hamwe n’ebyenkura. 

• Akareetaho ata empinduka ezi? Akatandika n’oha? Eka ye? 

• Ekyanga n’ekyentaaniso kita ahabwa Lepcha? 

• Noobasa ota kuba nka Lepcha omu kyanga kyawe? 

Ijuka: Omu kicweka kya kana nitwiija kukureetera biingi aha byegyeso by’amagara ebi Lepcha yashomire. 

 

Eby’okureeberaho ebindi eby’abantu abayombekire obukama bw’a Ruhanga 

Shoma omu bitebyo bikye ebi, obwe muri kuhaajaana aha bibuuzo bwanyima ya buri kitebyo. 

Okuhika omu marwariro  

Omubuurizi omw’ihanga rikingire akaba naagaba ebyanga aha mizijiti. Gavumenti terashemerairwe n’ahabwekyo 

biihaho embeera eyi ekitingore kyabaire kirimu. Emiringo ye y’okuburira evangiri terayakiirwe. Eizooba rimwe, 

akeejumbira omu kutendekwa kandi yaayega okworeka rukundo ya Ruhanga omu bikorwa bya rukundo. 

Akateekateeka omuringo gumwe. Akahika naatwara abantu bana abaayekundiire, yaagura omugaati kandi 

yaashaba orikukurira eirwariro orusa kutaayaayira abarweire, baabagana omugaati, kandi yaabashabira. Akakuku 

kakabona orusa, kwonka bakabakwaasa ebishengye ebyabaire bitoorobi: ekicweka ekyabaire kikingire 

ahabw’abarwaire ababaire barwiire endwaara etarikukira. Omurwire omwe akaba ari omushaija owabaire amazire 

emyaka mingi atarikugamba. Omumwanya gw’okutambura, akanjura. Aha maisho ge hakaba hazimbire kandi 

hatateraire. Okutu kwe kumwe kukaba kuhanguhiire kimwe. Akaba aine akanuuko kabi. Akaba ari omurofa. 

Abagyenyi bakamuteekaho engaro kumushabira kandi bakaba batarikwenda kugira eki baakwata mpaka 

banaabire. 

Esabiiti eyabaire n’ekurataho, omubuurizi nabandi bayambi baagaruka. Omushaija muringwa enyima 

y’emiteehimbwa yakashengye k’abarwiire omutwe akababugana. Bakamushaba kubatwaara ow’akakuku 



                                                                                                                                      

28 
 

k’abarwaire akamaani. Omushaija akarangirira ku niwe mushaija owu babaire bashabiire esabiiti eyenyimaho – 

eshaara zaabo zikamuhindura kugira ngu akaba nayenda ngu bagaruke bamushabire. Kwonka akakuku 

tikaramumanyire, nahabweekyo bamugambira ngu tibaine bwiire buri kumara batyo baamushaba kubatwaara 

ow’abarwaire abandi. Akabatwaara kandi akakiiko kabakozi omu kishengye bahamya ku niwe mushaija owu 

babaire bashabiire esabiiti enyimaho. Akakuku k’abaheereza kakashemererwa. Omuntu akaba akiziibwe. 

Akatambula kandi yaagamba. Akaba n’abaasa kuhandiika. Oburwiire bwe bukaba bwiine kuhindurwa kuruga omu 

butarikutambwa bukaza omu burikiutambwa. 

Obwire ku bwahingwire, akakuku k’abaheereza kakaguma nikaija karikureeta emigaati, emyenda kandi kari 

kushabira abarwaire. Abandi barwaire bakatandikakutwaza omu muringo ogu. Ekyakurasireho, akakuku kakeetwa 

kuheereza abarwaire 800 boona hamwe n’akakiiko k’abakozi. Ruhanga akabazamu entaasya zaabo ku abandi 

bantu baahuriire aha mirimo yabo. Omu myaka eshatu n’emigisha y’abakuru b’ahakyaro, akakuku kahangoho 

kakaba nikaheereza buri sabiiti aha bantu 2600 omu marwariro ataano, amarundiro g’efuuzi ataano, ebihome 

bibiri hamwe nairwariro ry’abari kukozesa amaarwa n’ebindi bintu by’akabi ahamagara g’abantu. Bakatandika na 

kuheereza abaana b’ahanguuto hamwe naabo abataine waabo. 

• Hakabahoki omukitebyo eki? 

• Niki ekyatandikire ebi byona? 

• Akakoraki? 

• Ekyarugiremu kikaba kiri ki? 

• Ekyanga kye hati kiri nainga tikiri nk’oku Ruhanga yakubaire naayenda kibe ahabw’ebikorwa bye? 

• Nitubaasa kwega ki kuruga omukitebyo eki? 

 

Kuruga omu kuhiiganisibwa kuza omukwebembera 

Hakaba hariho omubuurizi omw’ihanga erindi eryabaire rikingirwe owabaire akira kweetwa aha poliisi. Haakiri 

emirundi mukaaga omu mwaaka poliisi ekaba ayija aha kutendeka okuyabaire akora kandi bamutwaara aha poliisi. 

Eizooba rimwe akeega aha kiteekateeko ky’okwombeka obukama bwa Ruhanga kandi akatandika kwegyesa 

ekereziya ye ekiteekateeko eki. Akehanangiriza ekereziya ye hamwe naabo abu yabaire nareberera kutandika 

kuheereza bariraanwa baabo kandi bakateekaho oburyo nk’oku baakubaasa kukora ekyanga kyabo kikaba nk’oku 

Ruhanga yakubaire naayenda kibe. 

Amakereziya gakakora ebintu bingi: okuheereza abarikwetaaga, okwombekyera efaakazi amaju, okuhunduuza 

enguuto, okwombeka ebihoronyo, nebindi byingi. Ekereziya ekatandika kukura kandi n’abaikiriza baakura. 

Emitwaarize ya sitaani nk’okunywa amaarwa n’okusiba sente bikakomaaho omukyanga eki. Mpora mpora abakuru 

bagavumenti bakareeba empinduka eyi omuburizi n’amakereziya aguyabaire naareberera baareta omu kyanga. 

Nk’okusharamu omubuurizi bakamukora omutegyeki musya wa gavumenti omukyanga. Akatandika omu mwoga 

gwe musya arikweegyesa abo ababaire bamuri ahansi amashomo g’endeebeka nahabweekyo bakaba nibabaasa 

kwegyesa buri muntu omu kyanga aga amashomo. Hati endeebeka yaabo abari kutuura omu kyanga erimu 

neebagye.  

• Ogu omubuurizi akakora ki? 

• Nimumiringoki eyi arimu n’ayombeka obukama bwa Ruhanga? 

• Niki ekyariga omuri ebi byoona? 

• Nibintu ki ebi twayega omw’ishomo eri ebi twakubaasa kujwanzya omu magara gaitu? 

Abaana kuza omw’ishomero 

Omu kyanga kimwe omubaro gw’abaana abari kuza omwishomero guri ahansi. Omushaija omwe, arikwetegyereza 

omugasho gw’obwegyese, akasharamu kugyezaho akagira eki yakikoraho. Akagamba nabandi bantu omukereziya 

ahakizibu eki kandi yakungaya akakuku kakye kabantu ababaire beekundiire kukora nawe kutamba egi enshonga. 

Bakasharamu kugyenda enju ahandiijo barikwehanangiriza amaka kwohereza abaana baabo omw’ishomero. 

Ahabw’eki, abaana boona b’omukyanga kye bakatuura omw’ishomero. Abakuru b’ebyobwegyese omu byanga 

ebindi bakareeba akyabaire nikiba omukyanga kye batyo baamweta kuza omubyanga ebindi kwehanangiriza 

abaziire kutwara abaana baabo omw’ishomero. Hati, tibari baana b’omukyanga kye bonka kureka n’ebyaro 

ebibetoroire abari kuza ah’ishomero.  

• Ni mumuringo ki ogu og’omushaija arikwombeka obukama bwa Ruhanga? 

• Kyakubasikire kita kukora ekintu kiri nk’ekyo omukyanga kyaitu? 

Naitwe nitubaasa kuba ogwo orikureeta empinduka omukyanga. Abantu aba bakaba batari b’omutaano naiga 

bahiirwe omugisha oguri kukikira ogw’abandi. Bakaba bari abantu baaburiijo nk’iwe n’anye. Bamwe bakaba baine 

okushomesibwa kukye kwonka boona bakaba baikiriize kukora ekibarikubaasa kwombeka obukama bwa Ruhanga 

omukyanga kyabo. 

 

Oku wakubaasa kuba omwombeki w’obukama 

Ruhanga naabaasa kukora eky’Ari kwenda. Akaba nabaasa kwombeka obukama bwe atatwine. Kwonka ekyo tikyo 

kigyendererwa kye; ekigyendererwa kye n’ekyokutwejunisa omukwombeka Obukama Bwe. Okwombeka obukama 

bwa Ruhanga nikutandika n’aitwe. Shomamu nainga oheereze abeeji ekihandiiko 5.3. Bashabe ngu 

bateekateekyere omu shaara nk’oku baakubaasa kugarukamu.  

Heereza ekihandiiko 5.2 – Okuba Obukama 

1. Yetandikanise  

Orugyendo rw’okubanza kureeba obukama bwa Ruhanga nibwombekwa omu magara gaawe, omu maka 

gaawe, omu kereziya yaawe, omu kyanga kyawe, hamwe n’omunsi n’okweshwijuma. Oyekundiire 

kukozesibwa Ruhanga? N’oyikiriza kworobera Ruhanga buri hamwe hoona omu magara gaawe? Nibintuki 

kimwe nainga bibiri ebi wakubaasa kukoraho ahakutunguura esabiiti egi? 

Yegyesa kandi oh’omuhimbo eka yawe 

Waaba nootandika kuteeka Obukama bwa Ruhanga buri mu kicweka ky’amagara gaawe oine kubanza 

kuha omuhimbo eka yawe kukora kimwe. Nk’okuturi kushoma, tushemeraire kuba nitwegyesa amaka 

gaitu buri kaire koona. (Eky’ebiragiro 6:7) n’obu twakuba nitukora ki. Ronda emiringo eyi wakubaasa 

kwegyesezamu eka yawe ahabwa eby’orikukora, obwe orikugamba nabo, kandi orikuronda emiringo 

y’okubayamba ngu nabo batandike kuheereza abandi. 

 

Ijuka ebintu ebi waahiireyo kukora omu mushomo omu miringo ena yona kuyamba eka yaawe kukura. 

Shaba Ruhanga ku akukoresa kuha abandi amaani 

Tandika oshabe kandi orikushaba Ruhanga kukuhwera kuha abandi amani. Ronda emigisha. Waba 

noreeba abantu omu kyetaago, shaba Ruhanga kukworeka nk’oku wakubaasa kuyamba abantu abo. 

Ruhanga nayendera kimwe kutuyamba kwombeka Obukama Bwe. Naaza kutushuuruura ahabunaku 

obuhikire, omuringo oguhikire ogw’okuyamba. 

Heereza abandi 

Yejumbire omu Bikorwa bya Rukundo kandi oronde endiijo miringo y’okuheereza. Nobuwakuba nohurira 

ngu t’okubaasa kukora kyingi, oine kukoresa entaranta zoona ezi Ruhanga yakuhaire kuheereza abandi. 

Waba noohereza, noija kutandika kukura kandi oshange ngu noobaasa kukora byingi okukiraho. 

Eishomo 6: Omugasho gw’ekereziya omu 

kwombeka Obukama bwa Ruhanga 
 
Ebigyendererwa ebikuru 

1. Kwetegyereza ku ekereziya eshemeraire kuba ahagati y’okuhindura ekyanga ku kiba nk’Obukama bwa 

Ruhanga n’okukiraho. 

2. Kwetegyereza ku buri muntu omu kereziya aine omugasho kandi byona byine kwejumbira omukwombeka 

obukama bwa Ruhanga omu muringo gwona. 

Ebikoresa  

1. Ebipande birikworeka ebicweka by’omubiri 

Okutangaaza  

Omw’ishomo ryaitu erihwire tureebire aha muhanda gw’okuhinduka – nk’okukiri kutandinka naiwe reero kikaza 

aha ka yaawe, ekyanga, hamwe n’ihanga. Kwonka, hariho ekindi kicweka ky’omugasho omu muhanda ogu: 

Ekereziya. 

 

Kwihikiriza eki ekirooto ky’amaani, ekigyendererwa kya Ruhanga n’okugira ngu ekereziya neija kugira omugasho 

gw’amaani omu rugyendo rw’okuhinduka oro. 

 

Shoma Abeefeeso 1:22-23. 

• Omugasho gw’ekereziya niguuha? 

o Kuhikiiriza omwoga gwa Yesi 

 

Shoma Abeefeeso 3:10. 

• Ruhanga nakoresaki kwenda kutumanyisa ahaby’obwengye Bwe? 

o Ekereziya/Ekanisa 

Egyi emishororongo teyanguhi kwetegyerezibwa kwonka n’etwijusya ngu Ruhanga ahaire ekereziya omwoga 

gw’omutaano omu kwombeka obukama bwe. Ekereziya n’omubiri gwa Kristu. N’omwooga gw’ekereziya kuhikiiriza 

omurimo gwa Yesu, kureetaho okusaasirwa aha bintu BYONA.  

• Haakubairehoki kuri noogira ngu ekereziya yawe yaza kuchinga? Abatari bakristu omukyanga kyawe 

baakwetombwisire.? Ahabwaaki naiga aha bwaki kitari kityo? 

Ekereziya eine kugira akakwate nk’aka aha kyanga kugira ngu abantu b’omukyanga baakubaire nibeetombwita 

barikureeba ekereziya erikugyenda. 

Reka tuteere ekishani kyaitu kuruga omw’ishomo ery’enyima omu muringo ogundi. Reka tutandike n’omuntu, 

reero eka, reero ekyanga reero n’ihanga. (Teera aha rubaaho.)  

Omugasho gw’ekereziya n’okubangira omu muhanda ogu. (Teera ekereziya omunda.) Tweine kushagika abantu 

kandi tukabahwera kuyamba amaka gaabo, ebyanga, nebindi byingi. Nitwija kuronda n’emiringo eyi twakubaasa 

kutamba amaka n’ebyanga bikaba byona ebi Ruhanga arikutenga.  

 

 

 

 

 

 

 

 

 

 

 

 

Okushagika abantu 

Ebigyendererwaho: Hereza abantu b’emiringo mingyi omu kibiina otupapura turiho ebishani by’emiringo 

by’ebicweka by’omuringo. (Eky’okukoresa ekiri Kurebwa X).  

• Nibiiha ebitaine mugasho, nainga ebitaine kigyendererwa kyona? 

• Nibicweeka ki by’omubiri ebiri kusingayo obukye? 

• Niki ekyakubaireho kuri noogira ngu ebicweka ebikye nibyihwaho? 

• Kuri noogira ngu ebicweka ebi nibitanuurwa, omubiri kuri nigukiikora? 

• Hereeza eby’okureeberaho nk’oku ebicweka bimwe eby’omubiri nibyetaaga ebindi ebicweka. 

• Omubiri gwakukozire guta kuri noogira ngu ebicweka ebimwe tibiriho?  

Gira abantu b’emiringo mingi kuteeka ahansi otupapura twaabo. 

• Omubiri gwakubairemu gye hati? 

• Nikabi ki akakubaireho kuri noogira ngu ebi ebicweka nibiburaho? 

Gira ekibiina kutoorana ebicweka ebyine omugasho gw’amaani reero baare ahansi otupande otwasigara. 

• Omubiri gwakubaasize kukora? Ahabwaaki gutari kukora, tweine ebicweka ebiri kusingayo omugasho? 

Omuntu 

Ekereziya/Ekanisa 

Ensi Ekyanga 

Eka 

1 Corinso 12:12-20. 

• Omu mubiri buri kicweka kyona kyeine omugasho. Ekereziya eshemeraire kuba nk’omubiri – buri muntu 

omu kereziya ashemeraire kuba nayetaagwa omu kwombeka obukama bwa Ruhanga. Hashemeraire kuba 

hatarimu abantu abataine mugasho. Buri kicweka ky’omubiri kyaine omugasho gw’amaani? Harimu 

abantu abu, kuri nibarireera kwiija, tikya kugizire kabi koona aha mirimo y’ekereziya nainga ebitongore 

by’ekereziya? 

• Ni kicweka ki eky’ekereziya ekiri kwejumbira omuri ebi? Ni kicweka ki eky’omubiri ekitari kwejumbira 

omuri ebi? 

• Shaba ekyi ekicweka ky’abaana kyenyini kwaara ahansi otupapura twaabo. 

• Omubiri gwawe kuri noogira ngu gweine ebyo ebicweka byonka birikukora gwakubaire guta? Eki 

n’ekyamazima n’omukereziya? Kuri ekereziya nekiraho aha mirimo kuri noogira ngu ekicweka ekihango 

nikikora? 

• Nitubaasa kukoraki kutandika kugamba aha nshonga egi? 

 

Ahabwaaki buri muntu nayenda kuhereza? 

Shoma Abefeeso 2:10. 

• Tukajunirwa kukora ki? 

• Abantu boona abajunirwe n’abokukora ebintu birungi nainga bamwe ahari bo? 

• Buri muntu omukereziya yawe nakora ebirungi? 

Shoma efumu y’entaranta (Matayo 25:14-30). 

• Waba nooshoma egi efumu noteeketeeka ngu neyoreka ngu hariho abakristu baingi abatarikwetaaga 

kukoresa entaranta zaabo kwombeka obukama bwa Ruhanga? 

• Abakristu boona omu kereziya yawe nibakoresa entaranta zaabo omubweijwire? 

• Nitubaasa kuyamba tuta abantu abandi kuba koresa entaranta zaabo omubweijwire kwombeka obukama 

bwa Ruhanga? 

Kwombeka obukama bwa Ruhanga TWENA tweine kukora hamwe. Omuntu omwe naabaasa kwombeka 

akacweeka kakye k’Obukama bwa Ruhanga, obw ekereziya yoona yaaba netandika kutuura eri kugyendera omu bi 

Ruhanga akunda buri mu kicweeka ky’amagara gaabo kandi akayamba abandi kukikora, nitubaasa kwombeka 

Obukama bwa Ruhanga gye munoonga. Yeeshanirize ngu buri muntu omu kereziya yawe beehaireyo kureeba ebi 

Ruhanga ari kukunda birikukirwa omu magara gaabo, omu kereziya, hamwe n’omukyanga. Nikabi ki naiga karungi 

ki aku byakugizire aha kereziya naiga ekyanga? 

Abeefeeso 4:11-12. 

• Omugasho gw’abategyeki niguuha (entumwa, abarangi, ababuurizi, ba pasta hamwe n’abeegyesa)? 

• Omu ma kereziya amaigi nibagira ngu 10% bw’abantu nibakora 90% bw’emirimo. Eki kihikire kita? 

Nitubaasa kukihindura tuta?  

• Nitubaasa tuta kuba barungi omukwombeka abandi kugira ngu baabaasa kukora emirimo y’obuhereza? 

Buriijo nikigambwa ngu abo abarikweega munonga kandi bakakura okukiraho naabo abari kuheereza abandi. 

“Omuri Indonesia” hakaba hariho ebitongore biri kukora n’eminyeto. Nobu babaire bari kubeegyesa buri sabiiti, 

bakateganisibwa ahabw’amaani makye agu abakristu babaire baine kandi n’okubabaire nibakura mpora. 

Bakasharamu ngu eminyeto ekaba neyetaaga kutandika kuheereza, nahabwekyo baka teekaho ekiragiro kisya ngu 

abo bonka ababaire beejumbeire omu murimo gw’okuheereza bakaikirizibwa kweija omu kutendekwa kwa buri 

sabiiti. Eminyeto emingi ekeejumbira omu mirimo etari emwe n’emwe. Bakakora buri kimwe kuruga omukuhika 

aha ka erimu obworo omu kyanga kyabo, kuza omukwegyesa abaana b’abooro, kuza kuyamba omu bitongore 

by’abaana omu myezi mikye ababuurizi bakeetegyereza ngu eminyeto ekaba yatandika kukura omu kwikiriza 

kwabo. Hati bakaba nibetaaga kushoma Baibuli zaabo kandi bakashaba. Ekyeetengo ky’okwesiga Ruhanga 

kubayamba kubabaasa kuyamba abandi. 

Okuhaajaana omu bukuku buhango 

• Hakabahoki omu kitebyo eki? 

• Nimiringo ki emwe eyi eminyeeto yatandikire kuhereza? 

• Wareebire abantu nibakura obwe batandikire kwejumbira munonga omukuheereza bari kurabira omu 

kereziya? 

• Notekateka ngu ahabwaki abantu nibakura obwe batandika kuheereza? 

Okuhindura Amaka 

Ekereziya nebaasa kuzaana omwoga omu kuyamba amakakutuura nk’oku Ruhanga arikutenga obwo bari kwegyesa 

abantu b’amakereziya okubakubaasa kugira obushwere buhami kandi nk’oku bakubaasa kuba abaziire barungi, 

kandi nokuha amaaka emigisha y'okuhimbisa n’okuhereza bakwataniise. Ekaanisa neyetagwa kuronda emigisha 

y’okuyamba abantu buntu bakahereza amaaka gabo n’okuhwera amaka kutura omu ngyenderwamu  nk’oku 

mukama arikwenda. 

Okuhindura Ebyanga 

Nk’ekereziya nitubasa kwejumbira omu myoga y’ebyanga byeitu omu miringo mingi. Emiringo eshatu enkuru eyi 

ebyanga byakubasa kukwatwaho ni. 

1. Okwongyeza omubaro gw’aba krisito 

Eki tikiri kushishana n’ekereziya y’eitu kuba mpango. (Nitubaasa kokura eki obwo turi kwiiba entaama.) 

Okwongyera aha mubaro gw’Abakristu nikimanyisa ngu baingi ho aha bakristu nibeija kumanya Ruhanga 

kandi bakaikiriza Kristu nk’Omujuni waabo. Ama Kereziya nigazaana omwoga gw’amaani omu kuyamba 

abantu kwetegyereza amakuru marungi kandi omu kukuza abakristu batsya. 

 

2. Yegyesa ekyanga kutuura omu kworobera Ruhanga 

Nk’oku twegire, Ruhanga akatuhanga kandi namanya ekitushemeraire. Atushuuraire nk’okutushemeraire 

kutuura omu Baiburi. Naitwe nitubaasa kwegyesa abandi ebigyenderwa bikuru bya Baiburi. Nk’ekerezia 

nimubaasa kutandika kuronda emigisha yokuyamba abantu kutuura omukworobera Ruhanga omuri buri 

nshonda yoona omu magara gaabo. 

Naabo abataine mujinya omu bukristu babaasa kugira omujinya omu kwega aha buyonjo, oku bakubaasa 

kugira obushweere buhami, nainga oku bakubaasa kubaririra sente n’obwengye. Egi emiringo 

y’okutendekwa yombi neeyamba abantu kwongyeza ah’amagara gaabo obwe bari kutuura nk’oku 

ebigyenderwa bya Baiburi oku biri kugira kandi bakayamba kwombeka emikago mirungi ahagati y’abatari 

Bakristu hamwe n’Ekereziya. 

 

3. Hwera ekyanga kyabo kutuura nk’oku Ruhanga arikutenga barikurabira omu purojekiti z’okuheereza. 

 

Omu bukuku bukye 

Garukamu ebibuuzo ebi: 

• Matayo 20:28 – Ahabwaaki Yesu yaizire? 

• Abafilipi 2:4-9 – Paulo nashoborora ata Yesu? 

• Yesu akaija kuheereza. Naha bweekyo, Baibuli ku er kugira ngu, “okuba omu bwa Ruhanga,” 

nikibaasa kushomwa nka “ahabwokuba Akaba ari Ruhanga, Taraatwiire oburingaaniza na 

Ruhanga nk’ekintu ky’okugambuuraho, kureka Akeekora busha, arikutwaara ekishusha 

ky’omuheereza. Ekishusha kya Ruhanga n’okuheereza. Nk’oku ekereziya n’omubiri gwa Kristu, 

ekishusha ky’ekereziya nakyo kishemeraire kuba okuheereza. 

• Jemusi 1:27 – Nikika ki ky’ediini ekiri kushemeza Ruhanga? 

• Mako 12:31 – Ruhanga naturagiira kukora ki? 

Rukundo yaitu ahari Ruhanga n’ahabwa bataahi baitu baitu eshemeraire kureetera twaheereza. Omu muringo 

gumwe nk’oku Kristu yaizire kuheereza, omwoga gw’ekereziya n’okuheereza obwo bari kuyamba abantu kumanya 

kandi bakakurira omuri Kristu kandi barikworeka rukundo Ye aha bandi. 

Twaba nituheereza ebyanga byaitu nitweija kubireeba nibihinduka. Shoma eki ekitebyo ky’ekyanga ekyahindukire 

obwo ekereziya yabaire nebaheereza. 

Ekyanga ky’eishomero  

Kagishu, aka tawuni kabaire kafunzire n’amaka gakozire omu bibaati binagire n’ebiti bihendagurukire, ekaba eine 

ekereziya y’abantu ikumi n’abataano. Egi ekereziya ekatunga okwetwa kuza omu kiteerane ky’okutendeka kwa 

boona kandi batoorana Mishaaki, owemyaaka 21 y’obukuru, kuzayo. Meshack akagaruka n’ekishani kisya: “Nyegire 

ngu okworobera Ruhanga tikugira ngu tikiri kicwero!” Mbwenu Mishaaki, Dismus (omuntu mukuru), pasita 

n’omukazi we bakashaba, barikushaba Ruhanga omurimo gw’okworeka rukundo ya Ruhanga aha kyanga. 

Engarukwamu ekeija: tandikaho akashomero kabana b’omu kereziya. 

Aho naaho bakatandika kugamba n’abantu b’omu kereziya ababaire baine abaana kwonka batari kubaasa otusente 

twamashomero ga boona. Baingi bakaikiriza kwohereza abaana baabo “ah’ishomero” risya eri. Hatariho 

kutendekwa, Mishaaki, pasita n’omukazi wa pasita bakatandika kwegyesa abaana ikumi n’abashatu, emyaka 

mukaaga kuhistya ikumi n’ebiri, omu kereziya y’ekishengye kimwe etiine emeeza zoona, ebitabo ningashi 

ebikwaato. Abantu b’omukyaaro bakaba batari kwenda kukwatanisa n’ishomero kandi bakaba beija ekiro kwiiba 

eby’okwombekyesa. Omushaara gwa Mishaaki gw’okubanza gukeija omu kweezi kwa mushanju – doora emwe eri 

kushashurwa fiizi hamwe n’ebi abazaire babaire bahayo. 

Mishaaki hamwe na Dismus bakeeta abaana ababetooroire reeru eishomero ryakura. Juba hakaba harimu abaana 

ana n’abataano b’emyaka Atari emwe n’emwe omu kishengye. Owegyesa wakabiri akekoramu omurimo omu 

kweezi kwa mukaaga kandi owakashatu omukwezi kwa munaana. N’abeegi 100, abegyesa bakabemereraho omwe 

aha ndiijo rwagati y’ekishengye, bari kuranzya ebibiina byabo. Bwanyima y’akaire kakye, bariranwa bakashohora. 

Omu kukora eki eishomero rikaba nirifunaa omwanya muhango. Omu bwiire obu eishomero ryabaire ryeine 

emyaaka ebiri rikuzire rikaba ryeine ebizimbe bibiri, n’ebishengye birengire ikumi ebi babaire bakoresa 

nk’ekereziya aha Sande. 

Omwaka ogwakurasireho ekereziya ekagura eitaka haihi omuri Kawangware, baagura ekizimbe, kandi baaronda 

omwanya mutsya. Omu mwaaka gwa mukaaga hakaba hariho abashomesa ikumi na mushanju ababaire 

nibashashurwa, bataano ababaire batari kwegyesa hamwe n’abaana 445. 

Egi niyo yonka ntandikwa y’ekitebyo ky’ekyanga, eishomero n’ekereziya. Nk’endigwamu y’okukora oku harimu 

eishomero risya rya siniya omu kyaaro kyaaho haihi n’abegyesa ikumi n’abeegi nkaaga. Endiijo ekereziya 

ekatandikaho ahokurerera abaana makumi abiri abu ba nyina beine kukora. Ekereziya enkuru ekakura yaarugamu 

abaikiriza nkaaga kandi eyimukizeho endiijo kereziya y’abantu barengire makumi ana. Buri kereziya ezaire 

amakereziya abiri matsya omu byanga bitari kushushana. 

Emyaka mukaaga bwanyima y’okworoba okwehiireyo okwa ekereziya nkye n’abantu baayo hariho empinduka 

y’amaani omu byanga n’amakereziya omu mwanya ogwo. Nambweenu okuhinduka  omuri Kagishu 

kukahamibwa obwo abantu b’omukyanga bakahayo ekitenso nkubahindure eiziina Kagishu (ekiri kumanyisa 

“omusyo”) bakyete Ruita (ekiri kumanyisa “okwihamu ekintu ekiine akabi”).  

Okuhaajaana omu bukuku buhango 

• Hakabaho ki omu kitebyo? 

• Obuhango bw’ekereziya bukaba nibwingana ki? 

• Ebikorwa byaabo bikareetaho mpinduka ki? 

Omu kyaro kimwe kikaba kiri eky’obuhangwa ngu ebihingwa ku byabaire bishaaruurwa bantu b’omukyanga 

bakaba beerundaana kumwe kuyambana omu misiri yaabo. Kwonka omuntu owu omusiri gwe gwabaire 

gushaaruurwamu akaba aine kubaha ekiihuro kihango n’ebyokunywa aha bw’ebiro byona ebi abantu babaire 

bamuyamba omu kushaaruura. Eky’omugisha mubi, ebeeyi y’ekiihuro ekaba nemanyisa ngu mukama w’omusiri 

akaba natunga amagoba makye kuruga omu byashaaruurwa.  

Ekereziya ekasharamu nk’ekikorwa kya Rukundo ngu nibeija kuyamba gamwe aha maka againe obworo omu 

kyanga kushaaruura eitaka ryabo bataine kibari kwetaaga omu kushashurirwa. Okwihaho bakaba beereetera 

emere eyaabo eyi baraarye omu bwiire bwa kyamushana. Ku abandi bantu b’omukyanga batandikire kureeba 

omuringo ogu ekereziya yabaire ne’eheerezamu abooro, bakasharamu ngu nabo bahwerahwerane Atari kwetaaga 

ekiihuro kihango nainga eby’okunywa.  

Erigyenda buri omwe nayamba mutaahi we kushaaruura ebihingwa byabo. Tihaine owabaire aine kureeta 

amaarwa neinga eby’okurya. Eigoba eri abahingi babaire bakora kuruga omw’itaka rikaba ryayeyongire, kandi 

nk’endugwamu, hati baine eby’okurya biri kumara aha bw’omwaaka gwona. 

• Ekereziya ekakora ki kuyamba ekyanga eki? 

• Akabi nainga akarungi kakaba kari kaahi? Nimpinduka ki eyi yakozire omu kyanga kyona? 

 

Okuhaajaana omubuku bukye 

• Ni bintu ki bimwe ahari ebyo ebi ekereziya yaakubaasa kukora kuheereza ekyanga kyaitu? 

• Ekereziya yaitu nebaasa eta kuyamba abantu buntu kubabaasisa kutuura nk’oku Ruhanga ari kutenga? 

Eishomo 7: Omuramwa gw’Empinduka 

Ogushagatairwe Amazima 
Ebigyendererwa bikuru 

1. Omuramwa gw’empinduka ogushagatairwe amazima nigugamba aha kushagika amakereziya kuhindura 

ebyanga byabo. 

Ebikoresa  

1. Ebigyendererwa bya purojekiti 

2. Ekyaapa kya Ekereziya n’Ehindura Ekyanga 

3. Emishomo y’okutendekyeraho nyentsya 

 

Okwanjura  

Gira abantu babiri abeekundeire beemerere aha mbaju zombi z’emeeza. Bashabe kunyurira emeeza omu mbaju 

zombie eziri kureebana. Bwanyima y’ebakiika ninga ibiri, bashabe bashabe kugyeekorera bari kutoora omu 

muhanda gumwe. 

• Niki ekyaaba kyanguhi – okutoora omu mihanda etari kushusha ninga omu muhanda gumwe? 

Ahabw’emishomo mikye ei tugambire aha Bukama bwa Ruhanga. Ekyeetaago kyaitu n’okuyamba kwombeka 

Obukama bwa Ruhanga aha omunsi. Ekigyendererwa kya puroguraamu yaitu ni (hanika akaapa ninga handiika aha 

rebaaho): 

Okushagika amakereziya kuhindura ebyanga byabo 

Ekigyendererwa kyaitu nikyo turi kwenda kureeba nka muheru y’okukwatanisa niimwe. Waaba noohurikiriza, 

teekateeka yaaba eki n’ekintu eki wakubaasa kwejumbiramu. Ijuka eky’okureeberaho ky’emeeza. Niryaari obu 

kyayanguha? Obu abantu baaba nibatoora omu mihanda etari kushusha ninga omu muhanda gumwe? Eki kiri 

hamwe n’okukwatanisa kumwe. Twaba nitugyezaho kuhikiiriza ebintu ebitari kushushana, reeru titurashemererwe 

na buri omwe. Titwakubaire bantu barungi b’okukwatanisa. Twaikirizana aha kintu kimwe ky’okwombeka 

Obokama bwa Ruhanga nikimanyisa ngu turimu nitutoora omu muhanda gumwe. Twakubaire abantu barungi bari 

kukwatanisa.  

 

Ekirooto kya purojekiti 

Okushagika amakereziya kuhindura ebyanga byaabo 

Okushajika amaramizo  

Nk’oku kyaaba kigambirwe omw’ishomo eryaahwa, eiramizo nirizaana omwooga mukuru omu kwombeka 

Obukama bwa Ruhanga. Eiramizo nirirabyaho ekirooto kandi ryeegyesa kandi rihagira abantu abari kukora 

emirimo. Nitwenda ngu tuhweera amaramizo kuhikiiriza omwooga gwaabo. Tituri kugyezaho kuhamba omwooga 

gw’ekereziya ningashi kugukora. (Yoreka ekipande 5) 

Okushagika ekereziya tikiri kumanyisa:  

1. Twine ebigarukwamu byoona – buri mwanya n’embeera eri okwaayo. Nitwija kwegyera hamwe oku 

twakuhwera ekyanga kyaitu gye. 

2. Nooburamu ningashi tori kubaasa - twena twine ebiconco bitari kushushana, oburyo n’okubaasa. 

Kukoresa byona ebi Ruhanga atuhaire, noobaasa kuhindura ekyanga kyawe. Nitwija kukureetera 

ebiteekateeko n’oburyo ebi wakuba nooyetaaga. 

3. Nitutegyeka ebiri kubaho – eri niryo eiramizo ryaawe n’ekyanga kyawe. Noomanya gye ebirikwetaagwa 

kukorwa. Omuringo nigwo gumwe twaba nitureetaho ebikorwa bya Rukundo, nitwiija kukora 

enteekateeka. Kwonka, twaba twine Ebikorwa bya Rukundo tituri kuza kukugambira kyenyini. Noocwamu 

ebi oraakorere ekyanga kyaawe ebiri kukirayo oburungi. 

4. (EKI NIKIBAASA KUBA KITARI KUJWARA BURI HANTU KANDI NOOBAASA KUKITAAMBUUKA) Turiyo 

nitutandika eitaagi ery’enyikiriza. Ekitari kushushana n’ekyi nakyo kihikire. Nitwikiriza ngu tohikire 

kuhindura enyikiriza ninga kuhakanisa omwebembezi wawe. Reeba omuringo ogu Daudi yatwariizemu 

Saulo: Daudi akatuura kandi yaazaana enanga ya Saulo n’obu Saulo yabaire naamurekyera amacumu. Obu 

yabaire ari omukabi k’okufeerwa omukazi we, reeru akagyenda, WENKA. Taragyerizeho kutwara 

omwanya gwa Saulo ninga kugambira abantu abandi nabo kugyenda, nobu Ruhanga yabaire amuraganiise 

ku niwe ariba omukama wa nyentsya. Ku yahiibwe omugisha ogu, tariisire Saulo kureeka yaamurekaho 

yamugumaho. 

 

Nituhiga abantu kukuratira eky’okureeberaho kya Daudi. N’obu wakuba noteekateeka ngu omwebembezi 

wawe niihano, ohikire kugumizamu n’omukeereza kandi omushabire. Ebintu ku biragumire kimwe, reero 

obirekye. Otakatwaara omuntu weena okwiihaho omukazi waawe omukuru. Nka Daudi, tuhikire kutiina 

n’obu kwaakuba kugamba kubi aha mwebembezi.  

 

Nk’abeebembezi omu kitongore eki titushemerairwe namaramizo agamwe hamwe n’abeembezi, omu 

muringo ogu bari kuhinduuriramu enyikiriza ahonaaho. Tituri kwiikiriza ngu nikihiisa Ruhanga ekitiinisa. 

Buszima tituri kwenda ngu ohindure enyikiriza z’okuramya. Buzima gyezaho kuba Daudi kandi otuure ori 

omwesigwa aha beebembezi baawe n’obu kiraabe nikireebeka nk’ekigumire. Eki nikiheereza Ruhanga 

ekitiinisa. 

 

Nk’ekitongore tituri kugweera nyikiriza yoona n’obu kwakuba abaayo. Nitukora n’enyikiriza z’emiringo 

etari emwe n’emwenyingi. Abantu b’eby’akakuku k’eby’obutegyeki kaitun’abenyikiriza zitari kushushana. 

Nitwenda kureeba amaramizo goona nigaba eki Ruhanga arikwenda. Nitwikiriza ngu Ruhanga nabaasa 

kwombeka Obukama bwe kurabira omu nyikiriza nyingi ezo. 

 

Eki kirikumanyisa: 

1. Nitwija kukugunjura kuhindura ekyanga kyawe. Tituri kwija kwohereza abakozi baitu omu kyanga kyaawe 

kukihindura. Nitwikiriza ngu ekereziya n’ekikwato kya Ruhanga ky’okureetaho okugarukana n’ahabwekyo 

nitwenda kukuhwera n’okukushagika waba nookuratira ebigyendererwa bye omu muringo ogu. 

2. N’ekirooto kyaawe kandi n’entebekanisa yawe. Nitwija kureetaho enteekateeka nyingi, kwonka kiri ahari 

iwe enteekateeka n’entebeekanisa ebi orate omu nkora aha kereziya yaawe. Torikugyemeserezibwa 

kugira eki wakoraho ahari ebyo, konka kwokuba oteire omutima aha kusherura obukama bwa Ruhanga 

obwombekirwe omu kyanga kyawe, mbwenu nituza kukuhiga kuta omu nkora ebyo byoona ebi 

orikubaasa. Nk’okututaayayira ama kereziya omu muramwa ogu twareeba ngu abo abashabire nk’okukiri 

kubaasika baareeba empindika y’amaani omu kyanga kyaabo. Abo ab’okozireho otuntu tukye baareeba 

empindahinduka nkye. Kiri ahari iwe eki ori kukunda. Okureeba ekyanga kyawe nikihinduka tikirikwetagisa 

kukora munonga. 

 

 

 

 

 

 

 

 

 

 

 

 

 

 

Okuhindura ekyanga 

Ekicweka ky’ekirooto kyaitu eky’okubanza n’okushagika ekereziya. Ekicweka ekiri kukurataho n’ekituri kushagikira 

ekereziya ngu ekore: kuhindura ebyanga byabo. 

Hinduka  

• Noogira ngu ahabwenki nitukoresa ekigambo hindura? Ekigambo “hinduka” nikimanyisa ki? 

b’ekyanga 

Yorekyerera 

 

Ekyanga kihindukire 

Kora n’ekyanga 

 

Yegyesa 

Heereza 
Eka  

Ekintu ku kirikuhinduka, nikihindukira kimwe omu muringo gw’obutagaruka kuhindurwa enyima. 

Eky’okureeberaho teekateeka aha kigurukira n’ekihuguugu. Ekigurukira nikihinduka kiba ekihuguugu. Tikiri 

kuhinduka kikaza enyima. N’empinduka ehwaire kandi etari kugaruka nyima. Niitwe nitwenda kureeba empinduka 

omu byanga. Nitwenda kureeba ebyanga ebihindukiire kimwe kutuura nk’ekigyendererwa kya Ruhanga oku kiri 

kandi bitakaagaruka enyima nk’oku kyakubaire haahwaho emyaaka mikye.  

 

Emyanya y’empinduka 

Obukuku bukye 

Shaba buri kakuku kuteekateeka aha mpinduka ei barikwenda kureeba neebaho omu kyanga kyaabo ahansi 

y’emitwe egi – eby’obuzaare na Ruhanga, enkoragana n’abandi, eby’obwongo hamwe n’emkura y’omuntu – 

nk’ekirugire omu muramwa ogu. Yijusya akakuku ngu enkoragana n’abandi eine obuzaare n’emikago yaitu; 

eky’okureeberaho, obushwere, obuzaire, okukorengana n’abataka, obumwe, n’ebindi. Ebiriho harimu ebintu nka 

sente, emirimo, eby’amagara, n’ebindi. Nibabaasa nabwo kwecumintiriza aha biteekateeko eby’enyima ebi 

baaresire omu eishomo 1.  

Obukuku ku buraheze, gira buri kakuku kanjure. Hariho ekintu eki buri kakuku kaahandiika neinga obukuku bwingi 

bwahandiika? Niki? 

Handiika ekipande eki aha rubaaho. Shaba akakuku kutandika kakureeba aha ky’okwegaho ahansi ya buri mutwe. 

Raba omuri buri kintu muri kuhaajaana ebibuuzo ebi bibiri ahabwa buri mutwe 

 

Eby'obuzaare 
na Ruhanga

Okweyongyera 
kw'enamba omu 
kubuurira engiri

Okweyongyera 
kw'enkurakurana 

omu by'okuba 
entumwa

Ebiri kureebwa

Okweyongyera 
kw'entaasya

-Obuhingi n'oburiisa
-Okureeberera gye 
sente

Okubonera 
kw'amaju

Okubonera 
kw'eby'amagara

Eby'enkoragana

Kuhwera hwerana

Okubonera 
kw'obushwere

Okubonera
kw'obuzaire

Eby'enkoragana

Obwegyese

Okushoma 
n'okuhandiika

Kuhaajaana omu bukuku buhango 

• Ni ntaaniso ki eri aha bigyendererwa ebi okozire hamwe n’ebigyendererwa ebi tugambire? 

• Hariho ebigyendererwa ebi tugambire ebiri kukutangaaza ningashi ebi otarikwikirizana nabyo? 

Mwaheza kureeba aha miringo ena, muhaajaane: 

• Waaba nooreeba aha nkarara ibiri z’ebigyendererwa noogira ngu hariho okushushana kurikumara aha 

bwaitu kubaasa kukora hamwe? 

 

Enkora  

Ogu n’omuramwa gw’okugunjuura. Tituri kuheereza makereziya sente kuta emiramwa omunkora. Nk’okuturaize 

kwega omukugunjuurwa okuri kukurataho, enshonga enyingi eziri kureeta twaba abooro tikugira ngu n’okubura 

eby’okukoresa. Waaba nooreeba amagara ga Yesu, akaba atagira kintu kyona kyokuha ekikwatiraine n’ebintu ebi 

yabaire aine. Nka Petero oku yaagizire Omubyakozirwe 3:6, “Efeeza n’ezaabu timbyeine konka ekinyine ninkikuha.”  

Ahabwaitu, ekitwiine kuheereza n’amagezi n’ebiteekateeko ebi turikwikiriza ngu nibyeija kuhwera ekyanga kyaitu 

kuhikaana haihi nk’oku Ruhanga yayenzire ngu kibe. Nitwikiriza ngu okugunjura oku, okweehayo n’amaani ganyu, 

n’amaani ga Ruhanga agatari kugyerwa kandi gari kweyongyera nigaija kureetaho empinduka omw’ihanga ryaitu. 

Nituhayo okugunjuura ahari buri omwe omu kereziya kukuhwera ngu otungye enteekateeka n’oburyo ebi 

orikwetaaga kuhwera kureetaho empinduka omu byanga byanyu. 

 

Emiramwa y’okugunjuura nyentsya 

Yereeza ekipande 7 kiri kworeka emiramwa y’okugunjuura eriije kukurataho. Shoboorora ngu egi n’emitwe 

y’amashomo agu turikutebeekanisa kwiija kubashomesa, ngu niho haakubaasa kubaho empinduka. 

Ekitabo 3 – Oku ebishuba bya Sitaani biri kutugira kandi n’okutwakubaasa kubisingura 

Ekitabo 4 – Amagara 

Ekitabo 5 – Obushwere n’eka 

Ekitabo 6 – Okureeberera sente 

Ekitabo 7 – Omwonyo n’ekyererezi 

Ekitabo 8 – Obuhingi n’oburiisa 

Ekitabo 9 – Okuburira engiri 

Ekitabo 10 – Okutuura nk’oku Ruhanga yabaire naakyenda. 

Emitwe emwe – eky’okureeberaho, Amagara, Obushweere n’Eka, Obuhingi n’oburiisa n’Okureebeerera Sente – 

tamu okugunjura omu bukuku bukye okwakubaasa kukorwa n’ekereziya n’ekyanga kyona. Waaba nookora buri 

kutendekwa, nitweija kukwegyesa oku wakubaasa kutamu ebiteekateeko ebi omu kereziya n’ekyanga. Nitweija 

kukuha ebiteekateeko bitari bimwe na bimwe kwenda ngu obite omunkora. 

Eishomo 8: Amadaara agari kukurataho 
Ebigyendererwa ebikuru 

1. Twiine kweteekateeka kandi tukagira ebigyendererwa aha murimo gwaitu. 

Ebikoresa  

1. Ekihandiiko 8.1 amadaara g’okutebekanisa Ekikorwa kya Rukundo 

 

Ahabwenki okutebekanisa nikwetaagisa 

Omwaami Lim, omuhingi, akaza kutebekanisa eitaka rye kubyara kwonka arikugyenda yaijuka ngu omukazi we 

yaaba amushabire kuheereza enkoko eby’okurya, nahabwekyo akaza omuka yakwata eby’okurya by’enkoko atyo 

yaaza kuziriisa. Kuyabaire naziriisa akaranzya aha kiju ky’embuzi kandi yayetegyereza ku kyabaire kihendekire. 

Akahurira yayerarikirira ngu kyaaba kitakozirwe juba embuzi nebaasa kutoroka. Akagaruka omuka kusherura 

akooma k’okukomesa ekiju ky’embuzi. Kugira ngu akaba ataine bikoreso bihikire, akaza owa muriraanwa, Omwami 

Son, atyo yamushaba ku amweetiizaho ebikoresa. Ahabw’okugira ngu akaba ataayayire akasharamu kukozesaho 

edakiika nkye kugambaho n’Omwami Son, owabaire ari omu kristu mutsya omu kereziya kandi owu yahuraireho 

ngu akaba agira okugumisirizibwa.  

Shaaha 11:30 omukyaara w’omwami Son akamushaba yaaba n’abaasa kubegaitaho bakarya kyamushana. 

Arikwetegyereza obwire akabeesasizaho atyo yagaruka omuka juba kurya kyamushana n’eka ye. Bwanyima 

y’akaire kakye, akagyenda kuheza kuhunduuza ekiju ky’embuzi. Obwo ari kumariiriza omurimo ogwo, omukazi we 

akamwijutsya ngu ebomba ah’iziba ekaba etari kukora kandi yamugira ngu obu akyeine ebikoreso by’omwaami 

Son, nayo agikanike. Obwo eizooba ririkuhwa, akaba ari hakye kuheza kukora ebomba. Kandi obwo takagiire 

mumusiri kuhinga konka akahurira yamarwa omu kumanya ngu nyenkyakare omukasheeshe, nayetaaga 

kumariiriza kukora ebomba atyo akagaruzayo ebikoreso reeru atandike aha kuhinga. 

• Hakabaho ki omu kitebyo eki? 

• Ebintu ebi yakozire bikaba biri ebintu bibi nainga ebintu ebiri kwetaagisa? 

• Endugwamu yakubaire eha kuri noogira ngu omuhingi nagumizamu kubaasa faamu ye ati reero akabura 

kuheza okuhinga? 

• Nookira kugira ebiro nk’ebi? 

• Nitubaasa tuta kufayo kugira ngu eki kitakatubaho? 

Purojekiti enyingi nizitambura nk’eizooba ry’omuhingi ogu. Turi bize munonga turi kukora ebintu birungi, turi 

kuruga omu kizibu kimwe tukaza omu kindi kugira ngu ebintu ebiri kwetaagisa tibiri kukorwa aha bw’okugira ngu 

nitutwarwa kukora ebintu byaaho naaho. Nka muheru , nituremwa kuhikiiriza ebintu by’omugasho omu magara. 

Kandi n’eky’okutangaaza, gamwe aha magara gaitu nigatambura nka ag’omuhingi ogu. Nituba bize turi 

kurahukiiriza kuruga omu mwanya gumwe kuza omu gundi tutari kutwara akaire kuteebereza niki ekiri kwetagisa 

munonga kandi tukakikora. Ekintu ky’okubanza eki tushemeraire kusharamu ni bintu ki ebiri kwetaagisa munonga 

ebi tushemeraire kuba nitukora. Twaba nitumanya ekiri kwetaagisa munonga, nikituyamba kusharamu kurungi 

nk’oku twakubaasa kukoresa obwiire bwaitu. 

Noteekateeka ni bintu ki bimwe ahari ebyo ebi oshemeraire kukora omu myeezi eshatu eri kukurataho 

kukubaasisa kuba omusinguzi? 

• Okwegyesa abandi – Twaaba nitwenda kugira ebicweka byingi by’omubiri kuheereza twiine kwegyesa 

emishomo eyi twabaire twayegyesibwe. 

• Okumanyisibwa Ebikorwa bya Rukundo – Twiine kugumizamu kukora Ebikorwa bya Rukundo butoosha. 

• Okubugana kumwe butoosha. 

 

Enkiiko  

Oyine kutoorana akakuku kuza kumwe butoosha kutebekanisa Ebikorwa bya Rukundo. Omu muringo aka 

n’akakuku k’ekereziya kandi nikabaho omu nkiiko za buriijo z’akakuku obwo akakuku k’ekereziya kaaba kabugaine 

emirundi mikye omu kweezi. 

• Nibintu ki ebi oshemeraire kukora mwabugana kumwe? 

o MUSHABE – Nahabw’amaani ga Ruhanga ahu turaareebere ebyanga byaitu bihindukira. 

Twiine kumara obwire bwaitu kumwe omu shaara twaaba tutaire amaani omu mpinduka. 

o Kora ensharwamu nungi aha Bikorwa bya Rukundo. 

o Teekateeka aha bintu ebi waakubaasa kukora kuyamba ekyanga kyaawe. 

Omunkiiko zanyu mushemeraire kutwaara obwiire mukashaba kandi mukahaajaana aha byetaago by’ekyanga. 

Shaba nk’oku wakubaasa kuyamba kandi ota. Okwongyeraho oshemeraire kugira akaire okashwiijuma aka Kikorwa 

kya Rukundo eky’ahamuheru kandi omanye niki ekigyenzire gye naiga ekitagyenzire gye. Yebuuze eki wakukozire 

ogundi muringo omurundi oguri kukurataho. 

 

Ebikorwa bya Rukundo 

Reeba aha bishani by’ekyanga kyawe ebi mwaakozire omu eishomo 1. 

Orikureeba aha bishane byona, kora orukarara rwempinduka z’amaani eziine kubaho kureeta buri kishani omu 

mazima. 

Nk’akakuku, mushabe nk’oku mwakutandika kukora zimwe aha mpindahinduka ezi amazima. Toorana emwe aha 

mpindahinduka kandi mwena hamwe mutebeekanise ekikorwa kya Rukundo kuyambaho kureeta eki. 

Ranzya aha foomu y’okweetebekanisiza ebikorwa bya Rukundo (orupapura oruri kukurataho) kandi 

mutebeekanise puraani. 

Amateembezo g’okutebeekanisizaho Ekikorwa kya Rukundo 

Eitembezo 1: Eshaara 

Ekintu kyokubanza kukora n’okushaba. Twara akaire hati oshabe. Shaba Ruhanga kukwooreka eki oraakorere 

ekikorwa kyaawe kya Rukundo. 

Eitembezo 2: Okutoorana omurimo 

Nk’akakuku musharemu eki mwakubaasa kukora kworeka rukundo ya Ruhanga. Ranza aha bitenso ebimwe ebi 

twaahurira omu Eishomo 1 kandi mwikirizane aha ki muri kuhurira Ruhanga nabeebembera kukora.  

Mwaheza kutoorana eishomo, mureebeke ngu n’ekintu eki mwakubaasa kukora omw’eizooba ninga amazooba 

abiri. Bwaaba butari obwo, reeru noobaasa kukora eitembezi rimwe ninga abiri. 

Eitembezo 3: Sharamu ekiri kweetaagwa 

Eitembezo eriri kukurataho n’okutandika kwetebeekanisa. Eky’okubanza twiine kusharamu purojekiti eyi turaakore 

– nibantu ki abari kwetaagwa, bikoreso ki, orusa ruuha, n’ebindi. Kukuyamba kuteekateeka ahari eki, noobaasa 

kukoresa ekihandiiko ky’omukitabo ky’omweegi. Waheza kwiizuza orunyerere rumwe naburikimwe eki 

oraayetaage, aho noobaasa kusharamu oraabe naabikurira kandi n’ebiro ebi biraamarirwemu.  

Eitembezo 4: Handiika entebeekanisa/pulaani 

Obwo waaheza kutebeekanisa buri kimwe ekiri kweetaagwa kukorwa, noobaasa kihandiika entebeekanisa yaawe 

omu buteeka bw’ebiro kugira ngu omanye nooha araabe naakora ekintu kandi ryaari. Toorana omuntu omwe kuba 

mukuru wa purojekiti. Ogu omuntu naavunaanizibwa kumanyisa abantu ah’eizooba enyimaho ahabw’okuba baine 

kumara omwooga gwaabo kumanya yaaba gurimu nigukorwa, haaba haine ebizibu ebiriho, kandi na baaba 

nibenda obuyambi bwoona. 

Eitembezo 5: Shaba 

Obwo waaheza kuhandiika entebeekanisa gira akaire oshabe ogundi murudi. Shaba Ruhanga kukuyamba kumara 

omurimo kandi akabazamu endugwamu, kugira ngu Eiziina rye ryaaheebwa Ekitiinisa. Omu saabiiti eri kweija ninga 

ibiri obwo orikutebeekanisa Ekikorwa kya Rukundo oine kuba nooshaba ngu Ruhanga akuyambe n’omurimo.  

Eitembezo 6: Kora Ekikorwa kya Rukundo 

Eitembezo eriri kukurataho n’okukora Ekikorwa kya Rukundo eki waatebeekanisa. Tanndika eizooba n’eshaara 

kandi ohoongyere amaani gaawe ahari Ruhanga. Ijuka ngu orimu nookora eki kworeka Rukundo ya Ruhanga omu 

kyanga kyaawe. Gyezaho kugira enteekateeka erikugyenda n’omuramwa ogu.  

Eitembezo 7: Sharamu kandi oheyo 

Eitembezo ery’ahamuheru n’okuhayo kandi okasharamu. Ahabwenki twine kusharamu? Ahabw’okugira ngu 

nikituyamba kwega; nituteekateeka aha bitukozire gye kandi n’ebitwaakubaasa kwongyeraho ogundi murundi. 

Tigweine kuba omuringo muringwa; nobaasa kutwara edakiika nkye kuhaajaana ahari ebi: 

• Niki ekyaagyenzire gye? 

• Niki ekitaraagyenzire gye? 

• Nikushemezaki okuwakubaasa kukora ogundi murundi? 

• Engarikwamu ekaba eri nk’oku waaba notenga? Kyaba kitari kityo, ahabwenki? 

• Ruhanga akaheebwa ekitiinisa? 

Omuteendekyi aine ekihandiiko ky’ebaruha yaawe. Ahabwenki nitukora ekihandiiko eki? Omuri marko 6:30 

nitureeba ngu abateendekwa bakeehayo owa Yesu ahabwa byoona ebi baakozire. Nituhayo nk’omuringo 

gw’obwesigye n’okusiima ahari abo abtwegyeise kandi bakatutereereza ebikoresa n’abatendekwa. Okuhayo 

nikukukha omugisha kubagana aha by’okozire kandi okaha obujurizi nk’oku Ruhanga akoziise amaani gaawe. 

Nikigaruka kiheereza abateendeki omugisha gw’okureeba haaba haine ebizibu ebibaireho kandi kikababaasisa 

kukuheereza gye nyentsya. 

 

 


